
Санаттар «Қазпошта» АҚ каталогы 
бойынша / ҚАЛА  (теңге)

Кәсіпорындар
мен ұйымдар үшін

6 ай 10447,44
12 айға 20894,88 

Жеке
жазылушылар үшін

6 айға 3386,60 
12 айға 6773,20 

«Қазпошта» АҚ каталогы 
бойынша / АУДАН /АУЫЛ (теңге)

Кәсіпорындар
мен ұйымдар үшін

6 айға 5882,60
12 айға 11765,20 

Жеке
жазылушылар үшін

6 айға 3074,60 
12 айға 6149,20 

Жеткізусіз 12 айға 4116

Акцияның мақсаты – экологиялық 
мәдениетті қалыптастыру, «Адал адам 
– Адал еңбек – Адал табыс» тұжы-
рымдамасы негізінде отансүйгіштікке 
тәрбиелеу. Синтетикалық есірткінің 
таралуына қарсы іс-қимылды кү-
шейту бойынша тапсырмалар беріл-
ді. Қоғамдағы өзекті мәселе болып 
тұрған есірткіге қатысты қылмыстар-
дың алдын алу, нашақорлыққа тосқа-
уыл қою бағытында өз пікірлерін біл-
діріп, көпшілікпен пікір алмасты.

– Жыл басынан бері облыста по-
лиция органдары өкілдері мен волон-
терлердің қатысуымен синтетикалық 
есірткі заттарының жарнамалық жаз-
баларын жою бойынша 20-дан астам 
рейд жүргізілді. Бүгінгі таңда 800-ге 
жуық жазба боялды. Облыс халқының 
нашақорлық мәселесі туралы хабардар 
болу деңгейін арттыру мақсатында қа-
лалар мен аудандарды көрнекі безен-
діру бойынша жұмыс ұйымдастырыл-
ды, – деді облыстың жастар ресурстық 
орталығы директорының орынбасары 
Жасұлан Хамитов. 

Орталық басшысы орынбасары-
ның айтуынша, баннерлердің ұран-

Қарағандыда «Таза Қазақс
тан» экоакциясы шеңберінде 
жеке үй-жайлардың қабыр
ғаларындағы синтетикалық 
есірткінің жарнамасын жою 
мақсатында рейд өтті. Статис
тикалық мәліметке сүйенсек, 
қазіргі таңда облыста кәмелетке 
толмағандар арасында есірткі 
тұтыну көрсеткіші төмендеген. 

Аяулым СОВЕТ,
«Ortalyq Qazaqstan»

дары «Мен есірткісіз өмір сүремін!», 
«Біз есірткіге «жоқ» дейміз», «Өз 
өміріңді құртпа! Есірткіге жол бер-
ме!», «Есірткісіз өмірді таңдаймын!» 
тақырыптарын қамтиды. Бүгінгі таңда 
облыс бойынша барлығы 40-тан астам 
баннер орналастырылған. Сондай-ақ, 
қалалар мен аудандардың қолданы-
стағы LED-экрандарында күніне 
10 көрсетілім жиілігімен нашақор-
лықтың алдын алу және саламатты 
өмір салтын насихаттау бойынша бей-
нероликтер көрсетілуде.

– Есірткіге қарсы ауқымды акция 
аясында жастармен жұмыла кірісіп, 
жұмыс істеудеміз. Бұл шара жастар 
үшін маңызды. Осындай шара арқылы 
біз есірткіден аулақ болуға үйренеміз. 
Оның зияны жайлы әрдайым еске са-
лып отырғанымыз жөн. Осы орайда 
полиция өкілдері шаралардың есірткі 
қылмысына қарсы күрестің маңызды 
бөлігі болып табылатынын және қа-
ланың көрнекі келбетін жақсартуға, 
сондай-ақ, жастарды теріс ықпалдан 
қорғауға көмектесетінін атап өтті, – 

дейді ерікті Ажар Қасым.
Жиналғандар облыс жастары мен 

балалар арасындағы есірткіге қарсы 
иммунитетті қалыптастыру мақсатын
дағы шараның маңыздылығына тоқ
талды. Облыстың жоғары оқу орын-
дарында оқу жылы ішінде бекітілген 
ішкі жоспарларға сәйкес студенттер-
мен ақпараттық жұмыс жалғасатынын 
атап өтті.

Суреттер облыстық жастар
 саясаты жөніндегі басқармадан

◆Еңбек және әлеуметтік қорғау комитетінің 
Қарағанды облысы бойынша департаменті мү-
гедектігі бар адамдарды әлеуметтік қорғау са-
ласында мемлекеттік бақылауды жүзеге асыра-
тын уәкілетті орган

Департамент жыл басынан 64 жоспардан тыс 
тексеріс жүргізді. 

Үшеуі – жеке тұлғалардың, 61-і прокуратура-
ның талабымен жасалды 

Тексеріс нәтижесінде анықталған бұзушылық
тарды жою туралы 22 ұйғарым берілді. Жалпы 
сомасы 6 516 080 теңгеге 43 әкімшілік айыппұл 
салынды

◉

◉

◉

«Кедергісіз келешек»
кедергіні жоюы тиіс 

Төлеубай Ермекбаев 1961 жылдың 10 
қазанында Жаңаарқа ауданында туған. 1984 
жылы әйгілі М.Ломоносов атындағы Москва 
мемлекеттік университетінің журналистика 
факультетін тәмамдаған. Еңбек жолын 1986 
жылы облыстық «Ortalyq Qazaqstan» газетін-
де бастады. 1988-1989 жылдары даңқы шар-
тарапқа жетіп тұрған республикалық «Ле-
ниншіл жас» газетінің аймақтағы меншікті 
тілшісі қызметін атқарды. Өзіндік жазуымен, 
жауапкершілігімен көзге түсіп, 1989-1991 
жылдар аралығында облыстық «Қарағанды 
жастары» газетінің тізгінін ұстады. Жауап-
ты қызметте жүріп, шәкірт те тәрбиеледі. 
Ал, 1991-1995 жылдары облыстық «Ortalyq 
Qazaqstan» газетінде бөлім меңгерушісінен 
жауапты хатшыға дейін көтерілді. Білімі 
мен тәжірибесі түгел журналист Арқа бас-
пасөзінің қара шаңырағына бас редактор 
болып тағайындалған. Осы күнде облыс 
әкімдігінде елге қызметін жалғастырып жүр. 
Бірнеше кітабы жарық көрген.  

Жиынды медиахолдинг директоры Қай-
рат Әбілда тізгіндеп, Төлеубай Ермекбаев-
тың аймақ журналистикасына сіңірген еңбе-
гін айрықша атап өтті. 

– Сіздің еңбек жолыңыз, азаматтық 
тұғырыңыз қашан да жас журналистерге 
үлгі. Репортаждарыңыз өрелі оқырманның 
әлі есінде. Облыстық газет тарихында ең 
жас бас редактор болып қалдыңыз. Жас 
болсаңыз да, сол уақытта газетте еңбек ет-

● МЕРЕЙ
Қарымды қаламгерге құрмет

Қарымды қалам
гер, журналист Төлеу
бай Ермекбаев  – 63 
жаста. Журналисти-
ка ардагерін туған 
күнімен облыстық 
«Saryarqa aqparat» 
медиахолдингінің ди-
ректоры Қайрат Әбіл-
да мен еңбек жолы 
басталған облыстық 
«Ortalyq Qazaqstan» 
газетінің ұжымы құт-
тықтады. Туған күн 
иесінің иығына ша-
пан жабылып, құрмет 
көрсетілді. 

кен қаламы қарымды, жақсы ағаларымыз 
сізді төрге шығарып, қара шаңырақтың тіз-
гінін сеніп тапсырды. Бейнетіңіздің зейнетін 
көріңіз! – деді Қайрат Әбілда. 

Холдинг басшысы құттықтауынан кейін 
туған күн иесінің иығына шапан жауып, құт-
тықтау хатын табыстады. 

Қазақстан Журналистер одағы Қараған-
ды облыстық филиалының басшысы Жәні-
бек Садықанов Төлеубай Ермекбаевтың кеу-
десіне «Қазақстанның Құрметті журналисі» 
төсбелгісін  тақты. 

– Бұл марапатқа әбден лайықсыз! Бас-
пасөз саласына сіңірген еңбегіңіз мол. Жас 
журналистер өзіңізден үлгі алады! – деді 
Жәнібек Садықанов. 

Жиын соңында туған күн иесі медиа-
холдинг директоры мен редакция ұжымына 
алғысын білдірді. 

– Халыққа шама-шарқым жеткенше қы-
змет етемін. Қызмет жолында жақсы-жай-
саңдармен, ағалармен бірге жүрдім. Олар 
маған үйретуден жалықпады. Солардың 
тәрбиесінің арқасында үлкенге құрмет, кіші-
ге ізет көрсете алдым. Қашан да «Ortalyq 
Qazaqstan» газетінің ұжымына тілектеспін! 
Газеттің әр санын қалт жібермей оқып оты-
рамын. Баршаңызға шығармашылық табыс 
тілеймін! – деді Төлеубай Ермекбаев.

Өз тілшімізден
Суретті түсірген 

Жангелді ӘБДІҒАЛЫМ

Инклюзия мен қолжетімділік – қазіргі қоғамның барлық мүшесі үшін тең жағдай жасауға ұмтылатын маңызды 
аспекті. Мүмкіндігі шектеулі жандардың өмір сүру жағдайларын жақсартуға қатысты шаралар кейінгі жылдары кеңінен 
қолға алынған. Оның ішінде, AMANAT партиясының «Кедергісіз келешек» жобасын айтуға болады. Бастаманың негіз-
гі мақсаты  – физикалық шектеулеріне қарамастан, барлық азаматтар үшін тең мүмкіндіктерді қамтамасыз ету. Жоба 
бірнеше негізгі бағыттарды қамтиды, соның ішінде, инфрақұрылымды жақсарту, білім беру және жұмыс орындарының 
қолжетімділігі. Бұл қолжетімділік артықшылық емес, әрине. Ол – әр адамның құқығы. 

Мүгедектігі бар адамдардың қоғамдық 
өмірге араласып, әлеуметтенуі  – осы сала 
мамандарының айтуынша, негізгі мәсе-
лелердің бірі. Ол үшін әуелі кедергісіз 
орта қалыптастыру маңызды. Мүмкіндігі 
шектелген жандардың ортасы шектелме-
уі тиіс. Президент Қасым-Жомарт Тоқаев 
«Кедергісіз келешек» жобасын белсенді 
қолдайды. Ол өзінің көпшілік алдында 
сөйлеген сөздерінде және жыл сайынғы 
Жолдауларында инклюзивті қоғам құру-
дың маңыздылығын атап жүр. Мемлекет 

Жансая ОМАРБЕК,
«Ortalyq Qazaqstan»

басшысы инклюзия мен қолжетімділік 
мемлекеттік саясаттың негізгі қағидатта-
рына айналуға тиіс екенін алға тартады. 

Инфрақұрылым жаңарып, мүгедектігі 
бар адамдардың қажеттілігіне қарай бей-
імделмесе, олардың қоғаммен әлеуметте-
нуі де мүмкін емес. Қоғамдық және әлеу-
меттік нысандарды бейімдеу жұмыстары 
жүргізілгеніне біраз болды. Еңбек және 
халықты әлеуметтік қорғау министрлі-
гінің дерегінше, ел бойынша 2023-2027 
жылдар аралығында қол жетімділіктің 
интерактивті картасына енгізілген 35 
мыңнан астам нысанды бейімдеу бойын-
ша жұмыс көзделген. Бүгінгі таңда 17,2 

мыңнан астам нысан толықтай бейімдел-
ген. Облыстың жұмыспен қамтуды үй-
лестіру және әлеуметтік бағдарламалар 
басқармасы ұсынған мәлімет бойынша 
аймақта осы уақытқа дейін 915 әлеуметтік 
нысан бейімделген. Оның ішінде, биыл 72 
нысан бейімделді. Жоспар бойынша жыл 
соңына дейін тағы 101 нысан бейімделуі 
тиіс. 

Облыс өңірлерінде мүгедектігі бар 
адамдар үшін объектілердің қолжетімділі-
гін қамтамасыз ету мәселесі бойынша мо-
бильді топтар құрылды. 

←3-бет

Экомәдениет – есірткіге қарсы иммунитет

– Сіздерді осындай айтулы 
оқиғамен  құттықтаймын. Ер-
ліктің, əскери міндет пен жау-
апкершіліктің үлгісіне айналған 
əскер мектебінен əр адам өтуі 
керек. Елдің тұтастығын, жұрт-
тың тыныштығын сақтау үшін 
əскеріміздің айбынды, жауын-
герлеріміз жалынды болуы шарт.  
Біздің өңірдің жас тұрғындары 
өздеріне жүктелген міндеттерді 
мақтанышпен орындайтынына, 
əскери тəртіп пен кəсіби шеберлік-
ті сақтау үлгілерін көрсететініне 
сенімдімін,  – деді Ерлан Ғалиев.

Облыстың қорғаныс істері 
департаменті бастығының орын-
басары Дмитрий Буксманның 
айтуынша, денсаулық жағдайын 
тексеру жəне əскери қызметке 
жарамдылық дəрежесін анықтау 
үшін əскерге шақырылушылар 
аудандық жəне облыстық меди-
циналық комиссиялардың куəлан-
дыруынан өтеді. Жастардың 
денсаулық жағдайы, мамандығы 
ескеріледі, осыған байланысты 

● АЙБЫН

Əскері күшті ел мықты
Қарағандының «Мəңгілік алау» мемориалында ата-аналар, 

«Жас сарбаз» қозғалысының тəрбиеленушілері  Қарулы Күштер 
ардагерлерінің қатысуымен əскерге шақырылушыларды шыға-
рып салды. Осылайша отыздан астам қарағандылық əскер қа-
тарына қосылды. 

Жалпы, аймақтан 1100-ге жуық жас күзгі əскерге шақыру ба-
рысында Қазақстан Қарулы Күштерінің қатарын толықтыра-
ды. Сап құраған жастарды облыс əкімі аппаратының басшысы 
Ерлан Ғалиев құттықтады. 

Аяулым СОВЕТ,
«Ortalyq Qazaqstan»

негізінен ауыл шаруашылығын 
механикаландыру жəне электр-
лендіру факультеттерін бітірген, 
бронды танк техникасын шыға-
румен байланысты ұйымдарда 
жұмыс істейтін əскерге шақы-
рылушылар Құрлық əскерлеріне 
жіберіледі. Ал, математика, фи-
зика жəне инженерлік-экономи-
калық факультеттердің түлектері 
– Əуе қорғанысы күштері мен 
Əскери-теңіз күштерін жасақтау-
ға бағытталады. Десанттық-ша-
буылдау əскерлерін жасақтау үшін 
жалпы орта білімі, жақсы физи-
калық дамуы бар, бірінші кезекте 
спортшылар қатарынан əскерге 
шақырылушыларды іріктеу жүзе-
ге асырылуда.

– Қазіргі уақытта əскерде 
мерзімді қызмет өткеру үшін бар-
лық қолайлы жағдайлар жасалған. 
Қарулы Күштерінің, басқа да 
əскерлер мен əскери құрылымдар-
дың оқу орталықтарында мем-
лекеттік үлгідегі куəліктерді 
бере отырып, əскери-есептік 
мамандықтар бойынша даяр-
лау жүргізіледі. Сондай-ақ, 2024 
жылдан бастап, олардың жеке қа-

тысуын талап етпейтін 17 жастағы 
жасөспірімдерді əскери есепке 
қою жүйесі автоматтандырылды, 
– дейді Дмитрий Буксман.

Басшының сөзіне сүй-
енсек, əскери ортада құқық 
бұзушылықтардың алдын алу 
мақсатында жеке құраммен жұ-
мыс істеудің жаңа тəсілдері ен-
гізілді. Барлық бөлімшелерде бей-
небақылау жүйелері орнатылған, 
əлеуметтік сауалнамалар үнемі 
өткізіліп тұрады. Сондай-ақ, пси-
хологтар жұмыс істейді. Мерзімді 
əскери қызмет өткеру кезеңінде 
əскери қызметшілер тамақпен, 
заттай мүлікпен, медициналық 
қызметтермен жəне тұрмыс құрал-
дарымен қамтамасыз етіледі. 

– Биыл мерзімді əскери қыз-
меттің тартымдылығы мен бе-
делін арттыру үшін Мемлекет 
басшысы білім беру секторында, 
белгіленген мерзімге қызмет еткен 
азаматтарға жатақханадан басым 
орын алуға, сондай-ақ, кредиттік 
демалыстар беруге жеңілдіктерді 
заңнамалық түрде бекітті, – деді 
облыстық қорғаныс істері депар-
таменті бастығының орынбасары.

 «Аналардың жүрегі» сарбаз 
аналары комитеті» республика-
лық қоғамдық бірлестігінің өкілі 
Загира Əубəкірова болашақ сар-
баздарға ақ жол тіледі. 

– Балалар əскерге аттанғанда 

аналары аз-кем қобалжып, əскер-
дегі жағдайына алаңдайтыны 
рас. Аналық жүрек толқиды. Жас 
сарбаздар қырағылық, төзімділік, 
ерлікке, əскери өмірге үйреніседі. 
Əрбір перзенттің Отан алдындағы 
борышын өтеуі – патриоттық пен 
елжандылықтың көрінісі. Ай-
бынды ұлдар – еліміздің қорға-
ны, – деді Загира Əубəкірова. 
Салтанатты шарада қалалық №58 
мектептің кадет сыныптарының 
тəрбиеленушілері сарбаздарға 
естелік сыйлықтар тарту етті. 

Суреттерді түсірген  
Жангелді ƏБДІҒАЛЫМ

Шараға облыс əкімі Ермаған-
бет Бөлекпаев, Қазақстан Респуб-
ликасы Парламенті Мəжілісінің 
депутаты Құдайберген Бексұлта-
нов, облыстық мəслихат төраға-
сы Нұркен Кобжанов, сондай-ақ, 
Қарағанды қалалық мəслихаты-
ның I-VIII сайланған депутатта-
ры, саяси партиялар филиалда-
рының төрағалары қатысты. 

Аймақ басшысы мəслихаттар 
мен депутаттар рөлінің маңыз-
дылығын атап өтті.

– Бүгінде мəслихаттар жер-
гілікті өзін-өзі басқару жүй-
есінің маңызды элементіне 
айнала отырып, даму жолына 
түскен. Біздің бірлескен жұмы-
сымыз аймақтың дамуына ықпал 
етіп, биліктің тиімді жұмысын 
қамтамасыз етеді. Қазір мажо-
ритарлық округтерді қайтарған 
реформа мəслихаттарға дамуға 
жаңа серпін берді. Бүгінде де-
путаттар тұрғындардың тікелей 
дауыс беруімен сайланады жəне 
бұл үлкен жауапкершілік жүк-
тейді. Мұның бəрі біздің ортақ 

«Тірі болсам, қазаққа қызмет 
қылмай қоймаймын»

Биыл құрылғанына 30 жыл толған түрлі деңгейдегі мəслихаттар тұрғындардың мəселелерімен 
қатар, өзге де өзекті проблеманы шешуге белсенді атсалысып келеді. Олардың екпінді жұмысының 
ықпалымен бүгінде қоғам белсенділігі артып, мəслихат депутаттары еліміздің əлеуметтік-эконо-
микалық дамуына жаңа серпін беріп, жұртшылық пен билік арасын жалғайды. Бұның барлығы 
– осыдан дəл отыз жыл бұрын жасалған қадамның, яғни, мəслихаттарды құру шешімінің нəтижесі. 
Бүгінде депутаттарсыз мемлекетті елестету əсте мүмкін емес. Себебі, жұртқа жақын болып, өзекті 
мəселелерді шешу – мəслихат депутаттарының басты міндеті. Қазақстан Республикасы мəслихатта-
рының 30 жылдығына орай салтанатты жиын өткізді. 

мақсатымыз – тұрғындардың 
əл-ауқатын арттыру, қабылдана-
тын шешімдердің ашықтығын 
қамтамасыз ету үшін жұмыс 
істеуі тиіс. Біз сіздермен бірлесе 
көп жұмысты атқардық. Бірақ, 
Президент Қасым-Жомарт Тоқа-
ев алға қойған батыл жоспар мен 
өршіл міндет тұр. Оның бəрі бір-
лескен жұмысты қажет етеді, – 
деді Ермағанбет Қабдулаұлы. 

Жалпы, 1994 жылғы сəуір-

де мəслихаттар депутаттарының 
сайлауы өткен болатын. Осы 
кезден аталған органның тарихы 
басталды. Бүгінде депутаттық 
корпустың құрамы əр алуан. 
Олардың қатарында кəсіпкерлер, 
ірі кəсіпорындардың басшылары, 
көлік жəне байланыс, ауыл ша-
руашылығы, денсаулық сақтау, 
ғылым, білім жəне мəдениет қыз-
меткерлері, кəсіподақ қайраткер-
лері жəне тағы басқалары бар. 

Одан бөлек, мəслихат жанында 
жұмыс істейтін түрлі комиссия-
лар тағы бар. Бұл дегеніміз – əр 
салаға қатысты проблеманы көре 
білетін, түйсіне алатын мəслихат 
депутаттарына мақсатты түрде 
жұмыс жасауға мүмкіндік бе-
ретінін көруге болады. 

Салтанатқа арнайы келген 
Құдайберген Бексұлтанов Қа-
зақстан Республикасы Парла-
менті Мəжілісінің Төрағасы 
Ерлан Қошановтың құттықтау 
хатын оқыды. 

– «Қарағанды – дəулеті мен 
сəулеті жарасқан шежірелі 
шаһар. Бүгінде Қазақстандағы 
ең ірі индустриялық мекен. Қай 
кезде де ел экономикасының 
драйвері болды. Президент Қа-
сым-Жомарт Тоқаевтың Қараған-
дыға деген ықыласы ерекше. Ол 
əрдайым өнеркəсіпті қолдап, 
кеншілер мен металлургтерге 
қамқорлық танытуда. Қазыналы 
Қарағанды Мемлекет басшы-
сының «Қуатты өңірлер – қуат-
ты ел» қағидатының айшықты 
көрінісі. Қастерлі өлкеміз егемен 
елімізбен бірге жасай берсін!» 
делінген хатта. 

Құдайберген Бексұлтанов 
сондай-ақ, бүгінгі жетістіктер-
ге жету жолында аға буынның 
үлесінің зор екенін атап өтті. 

– Қарағанды қаласының 
мəслихаты өздеріне жүктел-
ген міндетті абыроймен атқа-
рып келеді. Бүгінде депутаттың 
миссиясы ерекше. Халықтың 
мұң-мұқтажын шешу үшін 
білімділікпен қатар, жылы жүрек 
те керек. Өйткені, халықтың өкілі 
болғаннан кейін үлкен жауап-
кершілікті сезіне білу маңызды. 
«Төртеу түгел болса, төбедегі ке-
леді» деген сөз біз үшін қағидаға 
айналуы тиіс, – деді Құдайберген 
Бексұлтанов. 

Ал, Қарағанды облыстық мəс-
лихатының төрағасы Нұркен Коб-
жанов əріптестерін құттықтап, 
жұмыстарына сəттілік тіледі.

– Бүгін мұнда барлық сегіз 
шақырылымның депутаттары 
жиналды. 30 жыл бұрын Мем-
лекет басшысы Жарлыққа қол 
қойып, алғашқы мəслихаттар 
сайланғаны белгілі. Көпшілігіңіз 
қалалық мəслихаттан облыстық 
мəслихатқа өтіп, табысты еңбек 
етіп келесіздер. Барша депутатқа 
амандық, тұрғындардың игілі-
гі үшін шығармашылық жəне 
жемісті жұмыс тілеймін, – деді 
Нұркен Сайфиддинұлы. 

30 жыл аралығында талай 
игілікті іске мұрындық болған 

депутаттардың алғаусыз қызметі 
Қарағанды қаласының саяси- 
экономикалық өміріндегі маңызы 
жоғары екені сөзсіз. 

AMANAT партиясының Қа-
рағанды облыстық филиалының 
төрағасы Бекзат Алтынбеков 
мəслихат депутаттарының 70 
пайыздан астамы партия мүшесі 
екенін айтты. 

– AMANAT биліктің пар-
тиясы болғандықтан, оның ха-
лық алдында алған міндеттері, 
яғни, сайлауалды бағдарлама-
сын орындауда депутаттар жұ-
мыла еңбек етуде. Сіздер білім-
деріңізді, парасаттарыңызды 
көрсетіп, партиялық жобаларды 
іске асыруда зор қолдау көрсетіп 
келесіздер. Билікке үні жетпе-
ген кез келген азамат алдымен 
депутатты, содан кейін партия-
ны іздейтіні ақиқат. Сондықтан, 
маңызды мəселелерді шешу жо-
лында сіздердің іскерліктеріңіз 
ерекше, – деді Бекзат Қомарұлы. 

Қарағанды қалалық мəсли-
хаттың төрағасы Алтынтөре 
Бөкенов болса, 30 жыл ішінде 
қалалық мəслихат үлкен жолдан 
өткеніне, тарихы қалыптасып, 
бай тəжірибесінің жинақталға-
нына тоқталды. 

– Атқарушы жəне өкілетті 
биліктің бірлескен жұмысының 
нəтижесінде қалада тұрақты 
экономикалық жəне қоғамдық 
жағдай сақталуда. Барлық шақы-
рылымдағы депутаттардың мін-
деті – сайлаушылармен өзара 
ықпалдасу, қаланың атқарушы 
билігімен сындарлы қарым-қаты-
нас. Бүгінгі шараға сегіз шақы-
рылымдағы депутаттар қатысып 
отыр. Олардың еңбегі – сайлау-
шыларға деген, қаламызға деген 
атқарылған адал ниет пен парыз-
дың алғаусыз үлгісі. Алаш арысы 
Əлихан Бөкейхан сөзімен айтсақ, 
қазаққа қызмет ете берейік, – деді 
Алтынтөре Жангелдіұлы. 

Шара барысында бірқатар 
депутаттар Құрмет грамотала-
рымен жəне Алғыс хаттармен ма-
рапатталды. 

Суреттерді түсірген 
Жангелді ƏБДІҒАЛЫМ

Салтанат ІЛИЯШ,
«Ortalyq Qazaqstan»

Осы орайда Қылмыс тық-
процестік кодекске (ҚПК), 
Азаматтық процестік ко-
декске (АПК), Əкімшілік 
рəсімдік-процестік кодекске 
(ƏРПК) жəне басқа да заңдарға 
түзетулер енгізіледі. 

Заңда азаматтық жəне 
қылмыстық істерді кассаци-
ялық сатыда алдын ала қара-
уды алып тастау ұсынылған. 
Алдағы уақытта азаматтар 
сот актілерін қайта қарау ту-
ралы арыз емес, кассациялық 
шағым түсіретін болады. Сот 

● РЕСМИ

Сот 
жүйесі 
жаңарады

2025 жылы Қа-
зақстанда жаңа кассация-
лық соттар жұмыс істей 
бастайды. Мəжіліс сот 
жүйесін реформалау жəне 
процестік заңнаманы 
жетілдіру мəселелері бой-
ынша заң жобасын екінші 
оқылымда қабылдады.

Аяулым СОВЕТ,
«Ortalyq Qazaqstan»

ісін жүргізудің барлық түрі-
не кассация лық қадағалаудың 
бірыңғай ережелері енгізіледі. 
Енді əкімшілік істер бойын-
ша сот актілері апелляциялық 
шағым жасалғаннан кейін заң-
ды күшіне енеді. 

2025 жылдың 1 шілдесінен 
бастап, тəуелсіз кассациялық 
соттардың құрылуына байла-
нысты Жоғарғы Соттың рөлі 
өзгереді. Ол сот практикасы-
ның біркелкілігін қамтама-
сыз етуге бағдарланады. Сот 
төрелігін тек жергілікті жəне 
кассациялық соттар жүзеге 
асырады. 

Олардың қажеттілігін еске-
ре отырып, мемлекеттік бюд-
жеттен протездік-ортопедиялық 
көмек, сурдо-тифлотехникалық 
құралдар, кресло-арбалар, сана-
торлық-курорттық емдеу, мін-
детті гигиеналық құралдар, жеке 
көмекшінің, ымдау тілі мама-
нының қызметтерімен және ин-
ватаксимен қамтылады. Мұның 
барлығы Мемлекет басшысының 
тікелей тапсырмасы аясында жү-
зеге асырылып жатыр. Мүгедек-
тігі бар адамдардың өмір сапасын 
жақсарту туралы заң да қабыл-
данды. 

Қарағанды облысында соңғы 
үш жылда инватакси көліктерінің 
саны үш есеге артты. Бүгінде 
олардың саны 118-ге жетті. Мүге-
дектігі бар адамдар бұл қызметті 

● ӘЛЕУМЕТТІК ҚОЛДАУ 

Инватаксидің қолжетімділігі артты
Мемлекет мүгедектігі бар адамдардың өмір сүру сапасын 

арттыру және оларды әлеуметтендіру үшін жүйелі шаралар 
қабылдауда. Мүгедектігі бар адамдардың құқықтары мен заң-
ды мүдделерін қамтамасыз ету үшін Қазақстанда мемлекеттік 
көмек және жәрдемақылар мен әлеуметтік төлемдер түрін-
дегі қолдау, әлеуметтік оңалту шеңберінде ағзаның жоғалған 
функцияларын өтеу, арнаулы әлеуметтік қызметтер көрсетуді 
қамтитын көп деңгейлі әлеуметтік қорғау жүйесі жұмыс істейді. 

Жансая ОМАРБЕК,
«Ortalyq Qazaqstan»

барлық қалалар мен аудандарда 
пайдаланады. Жұмыспен қамтуды 
үйлестіру және әлеуметтік бағдар-
ламалар басқармасының хабар-
лауынша, инватакси қызметімен 
қамту жыл сайын өсуде. Егер 2021 
жылы қызмет облыстың сегіз ай-
мағында 35 көлік қызмет көрсет-
се, үш жыл ішінде тағы бес аймақ 
қосылып, 118 көлік болды. Қазір 
қызмет бүкіл облыс бойынша қол-
жетімді. Сонымен қатар, инватак-
сиді пайдалануға құқылы адамдар 
тізімі де көбейді. Бастапқыда бұл 
қызмет тірек-қимыл аппараты, 
көру қабілеті бұзылған адамдарға 
ғана арналған еді. Өткен жылдан 
бастап, олардың қатарына пси-
хикалық ауытқулары бар балалар 
қосылды.

– Менің төрт жастағы ұлыма 
ДЦП диагнозы қойылған. Астана 
қаласынан Қарағандыға жиі ма-
мандар мен жаттықтырушылар 

келеді. Біз Абай қаласында тұра-
тындықтан, олардың қабылдауы-
на бару қиын болатын, өйткені, ем 
алу үшін екі апта қатарынан бару 
керек. Автобуста ерекше бала-
мен жүру қиын, ал, такси қымбат. 
Жақында біздің қалада инватак-
си қызметі жұмыс істей бастады. 
Бұл өте ыңғайлы. Жүргізушілер 
сыпайы, керек жерімізге апарады, 
күтеді және қайта алып кетеді. 
Осындай қолдау көрсеткені үшін 
мемлекетімізге алғыс айтамын, 
– деп бөлісті Абай қаласының 
тұрғыны Мөлдір.

– Бұл – мүгедек адамдардың 
өмірін жеңілдететін керемет жоба. 
Инватакси өте ыңғайлы: сізді 
кіреберістен алып, қажетті жер-
ге жеткізеді. Мен бұл қызметті 
үнемі қолданамын. Егер бұл бір 
кездері таңсық болса, қазір ол әб-
ден үйреншікті жағдайға айналды. 
Ешқандай проблема жоқ, маши-
налар жеткілікті, – дейді «Qamqor 
plus» мүгедектер қоғамдық бір-
лестігінің төрағасы, Қарағанды-
дағы «Тen Qogam» мүгедектігі бар 
адамдарды әлеуметтік бейімдеу 
орталығының басшысы Нияз Сүн-
деталиев.

Оның айтуынша, жақында ин-
ватакси қызметін пайдаланушы-
лар қатары көбеюі мүмкін. 

– Облыс әкімі жұмыспен 
қамтуды үйлестіру және әлеумет-
тік бағдарламалар басқармасы-
на 18 жастан асқан ақыл-есі кем 
адамдарға да бұл қызметті тегін 

көрсету мәселесін қарастыруды 
тапсырды, – дейді ол.

Өтініш беру үшін арнайы чат 
бар. Өтінім жоспарланған сапар-
дан бір күн бұрын беріледі, уақы-

ты келісіледі. Қызмет ашық болуы 
үшін Қарағандыда ONAY! жүйесі 
енгізілді. Инватаксиде валидатор-
лар орнатылған, олар әр сапарды 
тіркейді.

Денсаулық сақтау саласында жаңа емхана, ауруханалар са-
лынып, заманауи жабдықтармен қамтылып жатыр. Дегенмен, 
елімізде акушер-гинеколог мамандар тапшылығы сезіліп отыр. 
Осы түйткілдің түйінін шешу мақсатында Балқаш қаласының 
медициналық колледжінде акушерлік мамандығын оқытудың 
өзекті мәселелеріне арналған республикалық ғылыми-тәжіри-
белік конференция өтті.  Келесі мәслихат Денсаулық сақтау ми-
нистрлігі әзірлеген «Әрбір әйел, әрбір бала» тұжырымдамасы 
аясында ұйымдастырылды.

● КОНФЕРЕНЦИЯ

Акушерге сұраныс 
қайтсе азаяды? 

Конференцияға Қазақстанның 
түпкір-түпкіріндегі  медициналық 
колледждердің,  Ресейдің Томск 
және Қорған колледждерінің оқы-
тушылары қатысты. Алғашқы 
болып сөз алған Балқаш меди-
циналық колледжінің директоры 
Азамат Құсанов білікті маман дай-
ындау жолында еңбек етіп жатқан 
әріптестеріне лебізін білдірді. 

Сонымен қатар, Қарағанды об-
лысының акушер ісі бойынша бас 
маманы Сандуғаш Аханова сөз 
сөйлеп, «Акушер ісі», «Емдеу ісі» 
бөлімдерінің меңгерушісі Қарлыға 
Болатбекова «Акушерлік іс бой-
ынша проблемалар мен перспек-
тивалар» тақырыбында баяндама 
жасады.

 Денсаулық сақтау министрлі-
гінің мәлімдеуінше, қазір еліміз-
дегі медициналық ұйымдарда 
9238 акушер жұмыс істейді. Оның 
3180-і – перзентханада, 3700-і– 
алғашқы медициналық-санитар-
лық көмек бөлімшелерінде, 4243-і 
– қалалық ауруханаларда, 1815-і – 
ауылдық ауруханаларда. Жыл сай-
ын мамандар бес жүз мыңға жуық 
әйелге медициналық көмек көрсе-
теді.

– Қазіргі таңда тәжірибесі 
мол және біліктілігі жоғары ма-
мандар өз өмірін болашақ аналар 
мен олардың сәбилеріне қамқор-
лық жасауға арнауда. Жүктіліктің 
дұрыс дамуы мен баланың өмір-

ге дін аман келуі үшін күн сайын 
білімі мен дағдыларын қолдануда. 
Маңызды мамандық өкілдерінің 
жұмысы күрделі,  әрі  жауапкер-
шілігі зор. Сондықтан да,  білікті 
мамандар тәрбиелеу – кезек күт-
тірмейтін мәселе. Баланы дүниеге 
әкелудегі дәрігерлік көмек маман-
ның біліктілігіне тікелей байла-
нысты. Айта кетейік, бүгінде Қа-
зақстанда 300 акушер жетіспейді. 
Ең көп тапшылық Қарағанды және 
Қостанай облыстарында байқала-
ды, – деді  Қарлыға Болатбекова.

Бұдан кейін пленарлық отырыс 
жұмысын жалғастырған мамандар 
Қазақстанда бала туу көрсеткіші 
жыл сайын артып келе жатқан-
дығын атады. Конференцияға қа-
тысушылардың арасынан 14 білік-
ті маман  тәжірибелерімен бөлісті. 
Олар оқыту орталықтарының 
санын арттырмаса, бірер жыл-
дан кейін акушер-дәрігерлердің 
тапшылығы  біршама сезілуі 
мүмкіндігін жоққа шығармады. 
Қазір оларды тек орта арнаулы 
оқу орындары ғана даярлайды. 
Алайда, оқуын аяқтаған жас ма-
мандар, көбінесе мамандығынан 
басқа жұмысты таңдайды. Денса-
улық сақтау министрлігі болашақ 
дәрігерлерді тарту және жұмыс 
істеп жүрген дәрігерлерді орнында 
сақтап қалу шараларын әзірлеуде. 

Сурет автордан

Нұрдос КӘРІМ,
«Ortalyq Qazaqstan»

(Соңы. Басы 1-бетте)

Мобильді топтардың құра-
мына әлеуметтік қорғау, сәулет 
органдарының өкілдері, депутат-
тар, мүгедектігі бар адамдардың 
қоғамдық бірлестіктерінің өкіл-
дері және мүгедектігі бар бел-
сенді адамдар кіреді. Мобильді 
топтар қолжетімділікті қамтама-
сыз ету тұрғысынан объектілер-
ге тұрақты негізде мониторинг 
жүргізеді. Мониторинг қорытын-
дысы бойынша объектілердің 
меншік иелеріне объектілерді 
қолжетімділік нормаларына сәй-
кестендіру бойынша ұсынымдар 
енгізіледі.

Облыс әкімінің мүгедектігі 
бар адамдар мәселелері жөнін-
дегі штаттан тыс кеңесшісі Нияз 
Сүндеталиевтің айтуынша, ин-
фрақұрылымды бейімдеу, кедер-
гісіз орта құру процесі өте күр-
делі, айтарлықтай қаржы қажет 
етеді. 

– Бұл – бір-екі жылда шешіле 
қалатын мәселе емес. Дегенмен 
де, кедергісіз ортаны құру қажет-
тілігін барлығымыз түсінеміз. 
Осыған дейін мемлекеттік меке-
мелерге қолжетімділікті қамта-
масыз ету бойынша жұмыс жа-
салды. Жыл басынан бері шағын 
және орта бизнеске мониторинг 
жасауға тыйым  алынды, біз қазір 
қоғамдық мониторингтік топ ая-
сында шағын және орта бизнестің 
әлеуметтік субъектілеріне бара 
аламыз. Дүкендер мен дәріхана-
лар иесіне бұл нысанның мүге-
дектігі бар адамға қолжетімсіз 
екенін түсіндіреміз. Қоғамдық 
мониторинг медициналық ме-

кемелерге жасалса, денсаулық 
сақтау басқармасы, мектептерге 
жасалса, білім басқармасы қо-
сылады, – деп түсіндірді Нияз 
Аделұлы. 

Оның айтуынша, мүгедектігі 
бар адамның басты мәселесі – 
қолжетімділік.

– Мүгедектік арбасындағы 
адам тиіп тұрған дүкен немесе 
дәріханаға кіре алмаса, «Қазір-
гі бизнес неге әлеуметтік жау-
апсыз?» дейді. Бұл сұрақты біздің 
азаматтық қоғам шенеуніктерге 
де, партияға да қояды. Жобаның 
міндеті – жазалау емес, түсіндіру. 
Кедергісіз келешекті қалыптасты-
ру қажеттілік екенін түсіндіреміз, 
осы бір мәселеге назар аударуын 
сұраймыз. Мүгедектіктен ешкім 
сақтандырылмаған.  Өкінішке 
қарай, барлық әлеуметтік биз-
нес нысандары қабылдамайды. 
Біз жолдаған хаттың ешқандай 
заңдық күші жоқ. Жинақтаған 
мәліметтерді өкілетті орган – ең-
бек және әлеуметтік қорғау коми-
тетінің Қарағанды облысы бой-
ынша департаментіне жібереміз. 
Департамент мониторинг жүргі-
зеді, қажет болса, айыппұл салуға 
құқы бар, – дейді Нияз Сүндета-
лиев. 

Еңбек және әлеуметтік қорғау 
комитетінің Қарағанды облы-
сы бойынша департаменті мү-
гедектігі бар адамдарды әлеу-
меттік қорғау саласында, атап 
айтқанда, олардың әлеуметтік 
инфрақұрылым нысандарына 
қолжетімділігін қамтамасыз ету 
мәселесі бойынша мемлекет-
тік бақылауды жүзеге асыратын 
уәкілетті орган ретінде адам ден-

саулығына зиян келтірудің нақты 
фактілері бойынша жоспардан 
тыс тексерулер жүргізеді. Кәсіп-
керлік кодексінің 144-бабының 
5-тармағы 3-тармақшасына сәй-
кес бақылау және қадағалау субъ-
ектілерін (объектілерін) жоспар-
дан тыс тексеруге жеке және 
заңды тұлғалардың шағымдары 
негіз болып саналады. Әкімшілік 
құқық бұзушылық туралы ко-
дексінің 83-бабының 1-тармағы 
1-тармақшасында мүгедектігі 
бар адамдардың әлеуметтік және 
көлік инфрақұрылымы объек-
тілеріне қолжетімділігін қамта-
масыз етпеген  нысан иелеріне 
айыппұл түрінде әкімшілік жаза 
қарастырылған. 

Мүгедектігі бар адамдарды 
әлеуметтік қорғау туралы заңна-
маны бұзғаны үшін лауазымды 
адамдарға – 50, шағын кәсіпкерлік 
субъектілеріне немесе коммерци-
ялық емес ұйымдарға – 120, орта 
кәсіпкерлік субъектілеріне – 200, 
ал, ірі кәсіпкерлік субъектілеріне 
400 айлық есептік көрсеткіш мөл-
шерінде айыппұл салынады. 

Еңбек және әлеуметтік қорғау 
комитетінің Қарағанды облысы 
бойынша департаментінің дере-
гінше, жыл басынан бері депар-
тамент мамандары жоспардан 
тыс 64 тексеру жүргізген. Оның 
ішінде, жеке тұлғалардың өтініші 
бойынша – 3, прокуратураның та-
лабы бойынша 61 рет тексеріске 
шықты. Нәтижесінде, анықталған 
бұзушылықтарды жою туралы 22 
ұйғарым беріліп, жалпы сомасы 6 
516 080 теңгеге 43 әкімшілік ай-
ыппұл салынды.

Министрлік нысандардың 

«Кедергісіз келешек» кедергіні 
жоюы тиіс 

қолжетімділігі картасын әзірледі. 
Онда әлеуметтік инфрақұрылым 
нысандарының бейімделуі тура-
лы мәліметтер қамтылған. Ондағы 
мәліметтер мониторингтік топтар-
дың бағалауы бойынша өзгеріп 
отырады. Аталған картадағы де-
ректерді нақтылау жұмыстары ай-
мақта да жүріп жатыр. 

– Қолжетімділік картасын 
нақтылау, қоғамдық монито-
ринг барысында анықталған 
бұзушылықтарды енгізу жүріп 
жатыр. Себебі, барлық талаптарға 
сәйкес келеді деп енгізілген ны-
санның қағаз жүзінде ғана сәй-
кестігі анықталып жатады. Мұның 
барлығы нақтылауды қажет етеді. 
Нысандар толық бейімделген, 
жартылай, ішінара бейімделуі 
мүмкін, – дейді Нияз Сүндеталиев.  

Жалпы, партияның «Кедергісіз 
келешек» жобасы әлеуметтік ин-
фрақұрылымның қолжетімділігі-
нен басқа, қоғамдық көліктердің 
қолжетімділігі, инклюзивті білім 
беруді дамытуда, мүгедектігі бар 
адамдарды жұмыспен қамту, олар-
ды әлеуметтік-мәдени және спорт-
тық шараларға тартуға ықпал 
етеді. Жоба аясында биылғы тоғыз 
айда 200-ге жуық шара ұйымда-
стырылған. Оның ішінде, біз жоға-
рыда айтқан тексерулер де, рейд-
тер, жеке қабылдаулар, бос жұмыс 
орын жәрмеңкелері тағысын-тағы-
сы бар. Бүгінгі таңда қоғам бел-
сенділері мүгедектігі бар адамдар-
дың мәселесі мемлекет пен қоғам 
назарынан түспейтінін айтады. 

– Мектеп пен балабақшалар-
дың дайындығын қараған кез-
де барлық жағдай жасалғанын 
көреміз, – дейді қалалық мәсли-
хат депутаты Марат Түсіпов. – 
Жақында ғана ашылған Күнгей-
дегі мектепте арнайы жолақтар, 
брайль шрифті, лифт пен пандус 
бар. Бұрынғыдай емес, қазір бар-
лық мектепте жағдай бар. Осыған 
дейін инклюзивті білім қаладағы 
№27 мектепте беріліп келді, қазір 
мұндай сыныптар барлық мектеп-
те ашылған. Ерекше білім беруді 
қажет ететін балалардың бочча, 
бассейн, хореография, спорттың 
түрлеріне қатысуға мүмкіндігі бар. 
Соңғы екі-үш жылда әлеуметтік 
қорғау бағытында жасалған өз-
герістер көп. Әлі де жасала береді 
деп ойлаймын. Мұнда бастысы 
азаматтық қоғам әлеуметтік про-
блемаларға бейжай қарамауы тиіс. 

Кедергісіз орта қалыптасты-
ру – әр азаматтың жауапкершілі-
гі, сондықтан әрқайсымыз осы 
бағытта өз үлесімізді қосуымыз 
керек. Инфрақұрылымынан бөлек, 
қоғамдық сананы да түзетуді ой-
лайтын кез келді.  

– Шет елде ширек ғасыр-
дан астам уақыт өмір сүріп, 
мұнай саласында ірі жобалар-
ды іске асыруға қатыстыңыз. 
Халықаралық деңгейдегі ма-
манға айналдыңыз. Мен сіздің 
кітабыңызды оқып отырып, 
ізденгеннің шықпайтын биігі 
жоқтығын түсіндім. Бұл тура-
лы өзіңіз не дейсіз?

– Иə, айтқаныңызға қосы-
ламын. Адам баласы тұрақты 
түрде табыстан-табысқа жете 
бермейді. Керісінше, адамның 
қол жеткізген жетістіктері күн-
делікті жасалған əрекеттерден 
жəне қателіктерден тұрады. 
Осыған орай, «жасаған талпы-
ныстарымнан ешқандай нəтиже 
шықпай жатыр» деп ұялып, қы-
сылудың еш қажеті жоқ. Ізденсе, 
талпынса,  алмайтын белес жоқ. 
Сонымен қатар, қысқа мерзім-
де нəтиже күтіп, алдану қажет 
емес. Мұндайда серік – сабыр 
мен табандылық.  Осы жылдар-
да көзім жеткен бір ақиқат бар. 
Ол  –  адам баласының жұмсаған 
энергиясының зая кетпейтіндігі. 
Бүгін болсын, ертең болсын, бір 
күні төккен тердің өтеуі, жемісі 
болары хақ. 

– Қазақстанның қазба бай-
лығын, мүмкіндігін  өзіңіз 
қызмет істеген шет елдер-
мен салыстырғанда он бал-
дық шкаламен қалай бағалар 
едіңіз? 

– Еліміздің мүмкіндігі 10/10 
дер едім. Не десек те, біздің 

«...Қазіргі кезеңде адами капитал рөлі күрт 
артады, əсіресе, білім саласының рөлі ерекше бо-
лады. Сондықтан адами капиталға инвестиция 
салу елдің экономикалық дамуы мен жалпы қоғам 
əл-ауқатының өсуіне ықпал етеді. Қазақстанда 
адами капиталды дамыту бойынша үлкен жұ-
мысты жүргізудеміз».

Қасым-Жомарт ТОҚАЕВ

Ең маңыздысы – адами капитал
Еркебұлан САЛКЕН:

Ел ішінде, соның арасында, аймақта халықаралық дəреже-
дегі мамандардың кейінгі жылдары көптеп шығуы – білім мен 
біліктілікке тың көзқарастың қажеттігін айқындай түседі. Яғни, 
əр маман өзінің дамуын тежемесе, оның отандық компания, 
өнеркəсіптерді айтпағанда, шет  ел компанияларының кеңес 
сұрап, келісіп, санасатын білгір маман атану мүмкіндігін еш-
кім тартып ала  алмайды. Қазіргі таңда Қазақстаннан шыққан 
мамандар халықаралық деңгейде сұранысқа ие. Бұл сөзімізге 
дəлел – халықаралық дəрежедегі экономист, Қарағанды қала-
сының тумасы Еркебұлан Салкен. Ол – Қазақстан, Біріккен 
Араб Əмірліктері, Иран, Ирак, Пəкістан, Ұлыбританиядағы 
мұнай-газ саласында құрлықта (onshore) жəне мұхитта (off shore) 
орналасқан ірі мұнай-газ кен орындарын игеру жобаларына қа-
тысқан бірден-бір маман. Жиырма жылға жуық халықаралық 
компанияларда еңбек етті. Шет елде өткен  ширек ғасырға жуық 
тəжірибесіне сүйенген, əрі Таяу Шығыс елдеріне сапарлары ту-
ралы  жазылған «EXPATKZ»  аталған кітабы жақында баспа-
дан шыққан еді. Ол кітабында, əсіресе, мұнай-газ саласындағы 
халықаралық деңгейдегі мамандар қорын пайдаланып, шетелде 
ірі жобаларды іске асыруға жəне халықаралық деңгейдегі жаңа 
буын жастарды жетілдіру хақында  салыстырмалы түрде əңгіме 
қозғайды. Адами капиталды дамытуға мемлекеттік деңгейде ден 
қойылған бүгінгі кезде бұл мəселе аса өзекті. Осы орайда  ха-
лықаралық маман, кітап авторы  Еркебұлан Салкенмен сұхбат-
тасудың сəті түскен еді. 

елімізге енгізсін» деген мақсат-
ты ұстанғанын көреміз. Яғни, 
мұнайды сатып тапқан табысын 
тек ұлттық қорға  құя бермей, ел-
дің дамуына жұмсауда.

Осы себептен жастарымызға 
жол беріп, олардың өніп-өсуіне, 
халықаралық дəрежедегі маман 
деңгейінде жетілуі үшін жан-
жақты қолдау көрсету қажет. 

–  Шет елде қызмет етіп 
жүрген отандастарымыздың 
сол қабілет-қарымын өз елін-
де пайдалануға мүмкіндік бар 
ма?

–  Əрине, оның да түрлі 
жолдары бар. Қазіргі жаһанда-
ну заманында басқа елдермен 
тереземіз тең түсуі үшін, көш 
соңында  қалып қоймас үшін 
халықаралық дəрежеде бəсекеге 
түсе алатын мамандар əрдайым 
қажет. 

Еліміздегі компаниялар (ұлт-
тық немесе жеке) халықаралық 
деңгейде дамуды көздесе, сол 
шетелдегі отандық білікті ма-
мандарды өздерінің компани-
яларына жұмысқа шақырып, 
халықаралық дəрежедегі стан-
дарттар мен жұмыс əдістерін ен-
гізулеріне болады. 

Тəуелсіздік жылдары еліміз-
ге келген шетелдік ірі инвестор-
лардың жергілікті мұнай-газ 
жобаларында халықаралық стан-
дартқа сай жүйе енгізуінің арқа-
сында, отыз жылдан астам уақыт 
ішінде елімізде халықаралық 
дəрежедегі мыңдаған жас маман 

мысал ретінде Оңтүстік Корея, 
Түркия, Малайзия сияқты ел-
дердің Samsung Engineering, 
TPAO, Petronas тəрізді халықара-
лық аренада танымал компания-
ларды келтіруге болады.  

– Сіз халықаралық ірі 
мұнай компанияларының жо-
баларды басқару бөлімінде қы-
змет еттіңіз. Бұл –  атауы жеңіл 
болғанымен, жобаның тағды-
рын шешетіндей салмағы бар 
жүйе. Бұл саланың жалпы ел-
дегі дамуы туралы пікіріңіз 
қандай?

– Елімізге халықаралық 
стан  дарттағы жобаны басқару 
жүйесін шетелдік инвесторлар 
енгізген. Өзіңіз айтқандай, бұл 
жүйенің атауы жеңіл болға-
нымен,  жобаны іске асыру ке-
зеңінде тигізетін пайдасы орасан 
көп. Бұл жүйе жобаны ең тиімді 
жолмен іске асыруға септігін ти-
гізіп қана қоймай, сол жобаны 
іске асыру барысында орынсыз 
туындайтын даулы мəселелерден 
де сақтандырады.

Мысалы, біз Иракта жасалған 
осындай жүйелі жұмыс арқасын-
да, мердігер корпорациялардың 
біздің консорциумға қарсы бес 
жылға жалғасқан 820 млн дол-
ларлық қаржылай шабуылына 
төтеп бере алдық. Байқауымша, 
бұл жүйе еліміздің ірі мұнай жо-
баларында ғана жақсы дамыған. 
Алайда, басқа салаларды да 
қамтыса, əрине, еліміздің дамуы-
на тигізетін септігі айтарлықтай  
еді.   

– Халықаралық маман 
ретінде ел жастары бұл күні 
қай салаға ден қойып, нені 
меңгеруі тиіс? 

– Меніңше, ең негізгісі  –  
адамның ынтасы. Жастарға, 
қандай салада жұмыс істесе де, 
бар ынтасын салуға  кеңес бе-
рер едім. YouTube-та қарасаңыз, 
Пəкістандағы жүк көліктерін 
жөндейтін ұсталардың бейне-
жазбаларын миллиондаған адам 
қарайды. Сонымен қатар, темір-
мен жұмыс істейтін ұсталардың 
да бейнежазбаларын 50 милли-
онға дейін адам қарап жатады. 
Қысқаша айтқым келгені, өз жұ-
мысыңызға ықылас, ынта қой-

саңыз,  айналаңызға да, өзіңізге 
де əкелетін пайдасы əрқашан да 
мол.

– Қазіргі уақытта Қа-
зақстанда назар аударылмай 
келе жатқан, бірақ, əлемдік 
маңызы зор бағыт ретінде  
экономиканың қай тармағын 
атайсыз? 

– Қосылған бағамы жоғары 
тауарлардың, яғни, шикізаттан 
өндірілген тауарлардың эконо-
миканың бар саласына тигізер  
пайдасы өлшеусіз. Осы себептен 
ел экономикасы жай ғана шикі-
зат экспортымен шектелмей, 
қосылған бағамы жоғары тау-
арлар өндірсе, елімізде өндіріл-
ген жаңа тауарлар халықаралық 
аренадағы басқа тауарлармен 
бəсекелесте жеңіп, елге валюта-
лық табыстың кірісі арта түсер 
еді. Яғни, бізге экономикамызды 
диверсификациялау керек. Шикі-
затқа ғана тəуелділіктен арылып, 
дайын өнім шығару керек. Мы-
салы, өзіміз өсірген мал терісі-
нен иленген былғарыны сатпай, 
одан шығарылған дайын өнім-
дерді, немесе елімізде өндірілген 
металды сатпай, одан жасалған 
дайын металл өнімдерін экс-
портқа шығару аса қажет.  

– Мұнай қоры мол елдің 
бірі ретінде Қазақстанның 
мұнай өңдеу мүмкіндігі неге 
шектеулі? 

– Мұнай қорына бай ел 
болсақ та, оны өңдеп жоғарғы 
бағамдағы тауарларды шыға-
руға əлі шамамыз келмей жатыр. 
Соған қарамастан қазіргі таңда 
сол бағыттағы талпыныстарды 
байқаймын. Мысалы, өткенде 
жаңалықтардан еліміздің батыс 
өңірінде полиэтилен шығара-
тын зауыт салынбақшы екенін 
оқыған едім.

– Бүгінгі таңда Қазақстан-
ды дамытатын қандай маман-
дар қажет? 

– Біздің елде бар салаға  ма-
мандар дайындалып  жатыр. 
Əйткенмен, сол мамандарды 
жұмысқа тарту, олардың деңгей-
ін жетілдіру мəселелері қолға 
алынбай отыр. Мамандардың 
деңгейі өссе, əр салада жетістік-
терге жетіп, шетелге де шығуға 
мүмкіндік туатын еді. 

Негізі, бізде қолдағы барды 
бағалауды үйрену кемшін. Қазір-
гі таңда еліміздегі мұнай сала-
сында халықаралық дəрежедегі 
мыңдаған маман жетілген. Со-
лардың басын қосып, шетелде 
ірі жобаларды іске асыруға бола-
ды. Ол жобаларда сұранысқа ие 
қызмет пен тауар жəне құрылғы-

халық –  өте қабілетті жəне ең-
бекқор. Оған қоса, еліміз жер 
асты қазбаларына бай. Егер де 
Оңтүстік Корея, Малайзия си-
яқты елдердің жер асты қазба 
байлықтары қорына назар сал-
саңыз, біздің елмен салысты-
руға келмейтіндей аз екендігін 
көре аласыз. Яғни, бұл тұрғыдан 
қарағанда, ол елдер өте кедей 
тұруы керек. Алайда, олай емес. 
Өзіңізге мəлім, Оңтүстік Корея 
экономикасы əлемдік ондық қа-
тарында.

Негізі, өзім қызмет еткен жо-
баларда білікті əрі тəжірибелі ха-
лықаралық деңгейдегі мамандар 
арасында қазақстандықтардың 
саны басым екенін байқадым. 
Біздің мамандар халықаралық 
аренада жоғары сұранысқа ие. 
Негізінде, əр түрлі капитал түр-
лерін алсақ,  адамдық капитал –  
ең маңыздысы. 

Мысалы, өзім тұрған Біріккен 
Араб Əмірліктерінде шетелдік-
тердің саны ел тұрғындары саны-
ның 85%-ы. Бұдан қандай тұжы-
рым шығаруға болады? Бұдан 
БАƏ билігі адамдық капиталды 
ерекше бағалайтыны аңғарыла-
ды. «Шетелдік білікті тəжірибелі 
мамандар елімізге келсін, көр-
ген-білгендерімен бөліссін жəне 
озық технологиялардың бəрін 

өсіп, жетілді. 
Қысқаша айтқанда, қазір-

гі таңда, елімізде халықаралық 
деңгейдегі мамандар қоры жет-
кілікті. Бұндай қор əр елде кез-
десе бермейді. Сондықтан, оны 
қадірлеп, елдің игілігіне пайда-
лана білудің пайдасы зор. Осы 
мақсатта, еліміздің ірі ұлттық 
компаниялары шетелде офис 
ашып, ірі халықаралық жоба-
ларға қатысып, жаңағы айтып 
кеткен мамандар қорын пайда-
ланулары тиіс. Сонда елге ше-
телден валюталық табыс келеді. 
Яғни, мемлекеттік бюджетке 
байланып қалмай, сырттан да та-
быс тауып үйрену қажет. Табыс 
табудың əр түрлі жолдарын қара-
стыру –  міндет.

Түрлі елдердің ұлттық ком-
паниялары өз елдеріндегі бюд-
жетті игерумен ғана шектелмей, 
халықаралық аренадағы ірі жо-
баларды жүзеге асырады. Бұған 

ларға тапсырысты еліміздегі 
шағын, орта жəне үлкен кəсіпо-
рындарға беруге болады. Ол та-
быс миллиардтаған доллармен 
өлшенеді.  Сонымен қатар, жаңа 
буын мамандарды жетілдіру мақ-
сатында, жоғары оқу орнын жаңа 

● БІЛІМ ОШАҚТАРЫНДА

Мектептерде 
стоматология 
кабинеттері 
ашылады

Оқу-ағарту министрі 
Ғани Бейсембаев аста-
налық мектеп директор-
ларымен кездесіп, 2025 
жылы қазақстандық 
мектептерде кезең-ке-
зеңімен стоматология 
кабинеттері ашылаты-
нын мəлімдеді. 

Аяулым СОВЕТ,
«Ortalyq Qazaqstan»

– Денсаулық сақтау ми-
нистрлігінің қолдауымен 
Балалардың денсаулығын 
нығайту жөніндегі бірлескен 
жоба аясында келесі жыл-
дан бастап, ірі мектептерде 
кезең-кезеңімен стоматоло-
гия кабинеттері жұмыс істей 
бастайды, – деді Ғани Бей-
сембаев.

Сондай-ақ тамақтану мə-
дениетін қалыптастыруға, 
санитария мен гигиенаны 
сақтауға, дұрыс тамақтануды 
насихаттауға ерекше назар 
аудару қажеттігіне тоқталды. 

– Балаларымыздың қа-
уіпсіздігін қамтамасыз ету – 
білім беру саласына қатысы 
бар əрбір жанның алдында 
тұрған міндет. Біз сауықты-
ру арқылы педагогикалық 
бағытқа баса назар аудара 
отырып, саламатты өмір сал-
тын ұстануымыз керек. 

Сапалы тамақтануды 
ұйымдастыру, балалардың 
білім алудағы нəтижелілі-
гін арттыруға ықпал ететін 
оның ажырамас бөлігіне ай-
налуы тиіс. Əрбір мүдделі 
тараптың, əсіресе, кəсіпкер-
лердің өз жауапкершілігін 
сезінуі маңызды. Тамақтану 
мəдениетін қалыптастыруға, 
санитарлық, гигиеналық 
талаптардың сақталуына, 
дұрыс тамақтануды наси-
хаттауға көңіл бөлінуі керек. 
Денсаулық сақтау министр-
лігімен бірлескен жұмыс бұл 
мақсаттарды жүзеге асыруда 
негізгі рөлге ие, – деп атап 
өтті Оқу-ағарту министрі.

Қазіргі таңда қазақстан-
дық мектептерде санитар-
лық-эпидемиологиялық та-
лаптардың сақталуына орай 
мектеп асханаларына мо-
ниторинг жүргізілуде. Осы 
орайда  облыстық басқар-
малар мен аудандық білім 
бөлімдерінің жанынан 222 
ведомствоаралық сараптама-
лық топ құрылды.

Айта кеткен жөн, өткен 
жылдан бері Мемлекет бас-
шысының тапсырмасымен 
1,7 миллион оқушыға тегін 
тамақ ұйымдастырылуда.

Сапалы тамақтануды 
ұйымдастыру мақсатын-
да министрлік жеті нор-
мативтік-құқықтық актіні 
қайта қарады. Өңірде өн-
дірілетін отандық өнімдерді 
пайдалана отырып, мəзірді 
əзірлеуге қатысты норма ен-
гізілген.

Сондай-ақ арнайы ко-
миссиялар құрылып, олар-
дың құрамына ата-аналар, 
қоғам қайраткерлері, мектеп 
əкімшілігі мен медицина қы-
зметкерлері кірді.

Сурет 
Оқу-ағарту министрлігі 

сайтынан

Негізі, өзім қызмет еткен жобаларда білікті 
əрі тəжірибелі халықаралық деңгейдегі маман-
дар арасында қазақстандықтардың саны басым 
екенін байқадым. Біздің мамандар халықаралық 
аренада жоғары сұранысқа ие. Негізінде, əр түрлі 
капитал түрлерін алсақ,  адамдық капитал –  ең 
маңыздысы. 

Осы мақсатта, еліміздің ірі ұлттық компания-
лары шетелде офис ашып, ірі халықаралық жоба-
ларға қатысып, жаңағы айтып кеткен мамандар 
қорын пайдаланулары тиіс. Сонда елге шетелден 
валюталық табыс келеді. 

бітірген жастарды шетелдегі жо-
баларға жұмысқа жіберіп, неге 
шынықтырмасқа?

Мысалы, Samsung Engineering 
сияқты халықаралық корпора-
циялар жоғары оқу орнын жаңа 
бітірген жастарды өздері іске 
асырып жатқан халықаралық 
жобаларға жіберіп, шыңдайды. 
Сол жастар əуел баста қиналған-
дарына қарамастан, бірнеше ірі 
жобаны бастан-аяқ өткергеннен 
кейін халықаралық деңгейдегі 
маман болып жетіледі.   

– Өзіңіздің туған жеріңіз 
Қарағанды облысының даму 
деңгейіне бағаңыз?

– Совет одағы кезінде Қа-
рағанды қаласы Қазақстандағы 
ең ірі индустриялық орталық бо-
лып саналатын. Мысалы, өзімнің 
əкем жоғарғы бағамдағы тауар 
шығаратын Майқұдықта орна-
ласқан «Стройпластмасс» ком-
бинатында қызмет істеген. Одан 
басқа, көптеген өндіріс орын-
дары өте көп еді, тұрғындар то-
лық жұмыс орнымен қамтылған 
болатын. Қазіргі таңда болса, 
ондай өндіріс орындары азай-
ған, дегенмен, осы заманға сай 
басқалары дамуда. Қарағанды 
–  өз дəрежесін ұстап тұрған об-
лыстардың бірі.

–  Өндірісті өңірдің көмірі мен 
темірін алып қойса, аймаққа не 
тірек болар еді сіздіңше?

– Ондай жағдай туса, Қа-
рағанды облысына ауыл шару-
ашылығын өз аумағында ғана 
емес, экспортқа бейімделген 
түрде дамыту маңызды. Біле 
білсеңіз, еліміздегі өндіріліп, 
өсірілетін ет, көкөніс, жеміс-жи-
дек халықаралық стандарт бой-
ынша органикалық, яғни, табиғи 
таза өнім болып саналады. Бірік-
кен Араб Əмірліктері сияқты 
шетелдерде бұндай өнім арнайы 
дүкендерде сатылады. Баға-
сы басқа тауарларға қарағанда 
əлдеқайда қымбат жəне одан 
түсетін пайдасы көбірек. Осыған 
орай, көмір мен темірді алып 
тастамай-ақ, қазірдің өзіңде 
ауыл шаруашылығына баса  мəн 
берілсе. Осы арада да,  жоғарыда 
атап өткенімдей, қолдағы бары-
мызды қадірлеп, өз пайдамызға 
асыруды үйренуге мойынсұну –  
шарт. Ал,  өзімнің байқағаным, 
барымызды зерттеп, бағалап, əлі 
игере алмай келеміз.

– Уақыт бөліп, сұхбат бер-
геніңізге көп рақмет! 

Сұхбаттасқан 
Қызғалдақ АСҚАРҚЫЗЫ

«Ortalyq Qazaqstan»

«Қарағанды        облысының 
кәсіподақтар орталығы» аумақтық 
кәсіподақ бірлестігі Қарағанды 
облысының аумағында жұмыс 
істейтін және Қазақстан Республи-
касының Кәсіподақтар федерация-
сының құрамына кіретін кәсіподақ 
ұйымдарын біріктіру, өзара іс-қи-
мыл жасау және қызметін үйлестіру 
мақсатында құрылған.

Кәсіподақтар қозғалысын 
реттейтін негізгі нормативтік 
құқықтық акт –   2020 жылғы 25 
мамырда бірқатар толықтырулар 
мен өзгерістер енгізілген Қазақстан 
Республикасының «Кәсіподақтар 
туралы» Заңы болып табылады.

Қызметкерлердің еңбек құқықтарын 
қорғау саласында (01.06.2024 жылғы де-
ректер бойынша) Қазақстан Республикасы 
Кәсіподақтар федерациясының 14 салалық 
кәсіподақтарының құрамына  кіретін жал-
пы саны 131 647 кәсіподақ мүшелерінен  
тұратын 950 бастауыш кәсіподақ ұйымдары 
(Ұлытау өңірінде құрылған кәсіподақ ұй-
ымдарын қоса алғанда) бар. Олардың ішінде 
тек 2023 жылы құрылған жалпы саны 560 
қызметкерден тұратын мемлекеттік орган-
дардың «KYZMET», денсаулық сақтау жүй-
есінің «SENIM», білім, ғылым және жоғары 
білім, мәдениет, спорт, туризм. және ақпарат, 
құрылыс кешені және тұрғын үй-комму-
налдық шаруашылық, ауыл шаруашылығы 
салалық және жергілікті кәсіподақтардың 
аумақтық құрылымдарының қатарына жата-
тын 17 жаңа бастауыш кәсіподақ ұйым бар.

2024 жылғы 1 қаңтардағы жағдай бойын-
ша Қарағанды облысы және Ұлытау облысы 
бойынша 949 бастауыш кәсіподақ ұйымының 
803-і (84,6%) ұжымдық шартқа қол қойған  
(91 (100%) – ірі кәсіпорындарда, 252 (100%) 
– орта кәсіпорындарда, 460 (36,2%) – шағын 
кәсіпорындарда).

2023 жылдан 2024 жылдың өткен 
мерзімінде осы іс-шараның аясында Қараған-
ды облысында  1684 қатысушы атсалысқан 61 
кездесу өткізілді,  оның ішінде, Кәсіподақтар 
федерациясы басшылығының қатысуымен –  
4, облыстық деңгейде – 57.

Осындай нәтижелі кездесулердің бірі 
ретінде  – Қазақстан Республикасы Кәсіпо-
дақтар федерациясы төрағасының бірінші 
орынбасары – Мұхтар Тінікеевтің қаты-
суымен «QARMET» және «Құрылысмет» АҚ 
көмір департаментінің Костенко атындағы 
шахтаның бастауыш кәсіподақ ұйымында өт-
кізілген кездесуді атауға болады.

Қамтылған мәселелердің ішінде 2024 
жылғы 1 қаңтардан бастап, зиянды еңбек 
жағдайларында істейтін 55 жасқа толған қы-
зметкерлерге қатысты арнаулы әлеуметтік 
төлем мәселесі шешілді (егер жұмыс беруші 
жұмыскер үшін кемінде 7 міндетті кәсіптік 
зейнетақы жарналарын (МЗЖ) төлеген бол-
са). 2023 жылдың желтоқсанында 2030 
жылға дейін қауіпсіз еңбек тұжырымдамасы 
(3-ші шығарылым) қабылданды, 4-ші мәсе-
ле шешілуде, ал заңнамалық деңгейде жа-
лақыны индекстеуге қатысты 2-ші мәселе әлі 
шешімін таппай отыр.

Облыстық деңгейде бастауыш кәсіподақ 
ұйымдарын құру және олардың жұмысы, 
жарналарды төлеу, құқықтық көмек көрсету 
және орнында түсіндіруге қатысты 43 сұрақ 
қойылып, оларға жан-жақты  түсініктемелер  
берілді.

Мәдениет мекемелері мен мұражайлар 
қызметкерлерінің еңбекақысын арттыру, та-
у-кен металлургия өнеркәсібіне (облыстық 
деңгейде) озық технологияларды енгізуді 
ескере отырып, негізгі қорларды кезең-ке-
зеңмен жаңарту сияқты мәселелер өте өзекті 
және тұрақты бақылауда.

2024 жылғы 28 наурызда Қазақстан 
Республикасының Үкіметі, жұмыс бе-
рушілердің республикалық бірлестіктері 
(қауымдастықтары, одақтары) және кәсіпо-
дақтардың республикалық бірлестіктері (қа-
уымдастықтары, одақтары) арасында 2024-
2026 жылдарға арналған бас келісімге қол 
қойылды.

Ал, 2023 жылы Қарағанды облысының 
әкімдігі, облыстық кәсіподақтар (жұмысшы-
лар) бірлестіктері және облыстағы жұмыс 
берушілер бірлестіктері (қауымдастықтары, 
одақтары) арасында жасалған 2021-2023 
жылдарға арналған өңірлік келісімнің мерзімі 
аяқталды.

Осыған орай, облыстық әлеуметтік 
әріптестік тараптары – атқарушы билік ор-
гандары, жұмыс берушілер мен аумақтық 
кәсіподақ бірлестіктерінің уәкілетті өкілдері 
алдағы 2024-2026 жылдарға арналған өңір-
лік үшжақты келісім дайындап, қол қойды. 
Келісімшартта тараптар әлеуметтік әріпте-
стік, экономикалық және әлеуметтік саясат, 
халықты жұмыспен қамтуды қамтамасыз 
ету, лайықты жағдайлар мен еңбекақы төлеу 
салаларында өзара іс-қимыл жасауға міндет-
тенеді. Қазақстан Республикасының еңбек 
заңнамасына сәйкес келісімшарт құқықтық 
акт болып табылады. Әлеуметтік әріптестер 
арасындағы осындай үшжақты келісімдерге 
облыстың барлық қалалары мен аудандарын-
да қол қойылатын болады.

Соңғы үш жылда 2021-2023 жылдар ара-
лығындағы қолданыстағы келісімшарттың  

Еңбек адамының құқығы қорғаусыз 
қалмайды

аясында кәсіподақтар тарапынан енгізілген 
15 ұсыныс пен түзетулер көрініс тапқан нәти-
желі жұмыстар атқарылды. Айта кетерлігі, 
қамтылған мәселелердің барлығы жұмыс 
тобы мен облыстық үшжақты комиссияның 
отырыстарында қаралды.

2021-2023 жылдары әлеуметтік әріптестік 
және әлеуметтік-еңбек қатынастарын реттеу 
жөніндегі Қарағанды облыстық үшжақты ко-
миссияның алқалы түрде 47 отырысы өтіп, 
онда 82 мәселе қаралды. Облыс әкімінің 
төрағалығымен – 17, әкім орынбасарының 
төрағалығымен – 26, кәсіподақ ұйымдарының 
төрағалығымен – 4 жиын өтті. Еңбек даулары 
мен жанжалдардың алдын алу, әлеуметтік-ең-
бек қатынастары, әлеуметтік әріптестік тура-
лы келісімнің бағыттарын жүзеге асыру және 
басқа да мәселелер жедел және негізді түрде 
қаралды.

Жиын барысында қоғамдық монито-
рингке сәйкес, еңбек дауларының туында-
уының негізгі себебі – халықтың өмір сүру 
деңгейіне сәйкес келмейтін жалақы мен еңбек 
жағдайлары екені айтылды.

2024 жылды Қазақстан Республикасы 
Кәсіподақтар федерациясы «Лайықты еңбек 
жылы» деп жариялады. Талдау көрсеткендей, 
кәсіподақ ұйымдары жұмыс істейтін жерлер-
де еңбек ұжымдарындағы дау-дамайлар қата-
ры айтарлықтай төмендеген.

Қазақстан Республикасы Кәсіподақтар фе-
дерациясының Қарағанды облысының кәсіпо-
дақ орталығы дауларды шешудің, ұжымдық 
шарттарды енгізуге және әлеуметтік әріпте-
стікті нығайтуға қатысты барша мүмкіндік-
терді пайдалануда.

 2023 жылы Қарағанды облысы мен Ұлы-
тау облысының Еңбек тәуекелі картасына 
келесі кәсіпорындардың бастауыш кәсіподақ 
ұйымдары енгізілді:

1. «АрселорМиттал Теміртау» АҚ, қазіргі 
уақытта «QARMET» АҚ («Жақтау» метал-
лургтер кәсіподағы, «Қазақстан тау-кен метал-
лургия кәсіподағы» ҚБ «Өркен-Атасу» ЖШС 
жұмысшылар кәсіподағы «QAZAQMETAL 
KÁSIPODAǴY» кәсіподақ кәсіподағының 
құқықтық мұрагері. «Қорғау» көміршілері» 
ҚБ «КАЗУГЛЕПРОФ» көміршілер салалық 
кәсіподағы).

2. «Кәсіби әскерилендірілген апат-
тық-құтқару жұмыстары қызметі» республи-
калық орталық штабы» ЖШС Қарағанды 
филиалы ( «КАЗУГЛЕПРОФ» Көміршілер 
кәсіподағының салалық кәсіптік одағының 
«Кәсіби әскерилендірілген апаттық-құтқару 
жұмыстары қызметі» республикалық орталық 
штабы» ЖШС Қарағанды филиалының баста-
уыш кәсіподақ ұйымы).

1. «QARMET» АҚ «АрселорМиттал 
Теміртау» АҚ қабылдаған барлық міндетте-
мелердің құқықтық мұрагері болып табыла-
ды. Қазіргі уақытта бұл кәсіпорында еңбек 
жанжалдары жоқ. 2018 жылы кеншілердің 
алға қойған талаптарын орындау мақсатында 
келісім комиссиясының жұмысы жалғасуда.

2. Әлеуметтік-еңбек қатынастарын реттеу 
мақсатында 2023 жылғы 3 қарашада Қазақстан 
Республикасы Кәсіподақтар федерациясының 
төрағасы Сатыбалды Дәулеталиннің тапсы-
рмасы бойынша төрағаның бірінші орынба-
сары Мұхтар Тінікеев,  «КАЗУГЛЕПРОФ» 
көміршілер кәсіподағының төрағасы Марат 
Миргаязов пен Қарағанды облысы кәсіпо-
дақ орталығының төрағасы Болат Жұмабе-
ков Қарағанды облысы бойынша кәсіподақ 
директоры Диас Мағзұм және  Қарағанды 
филиалының директоры  Даханбек Сатылған 
мен тау-кен құтқарушыларының мәселелерін 
талқылады.

Кездесу барысында Мұхтар Тінікеев кәсі-
би әскерилендірілген апаттық-құтқару қыз-
метінің республикалық орталық штабының 
( әрі қарай «РЦШ ПВАСС») басшылығын 
кәсіподақ өкілдерінің қатысуымен еңбек 
ұжымының өкілдерімен келіссөздер жүргізуді 
ұсынды. Соның нәтижесінде кәсіподақтар-
дың белсенді атсалысуымен қазір бұл кәсіпо-
рында ұжымдық шартты талқылау келіссөз-
дер үдерісі басталды. 2024 жылдың бірінші 
тоқсанында ТЖКҚБ басшылығының сенімі 
бойынша тау-кен құтқарушыларының талап-
тарын ескере отырып, ұжымдық шарт жасау 
жоспарлануда.

Көп жағдайда кәсіпорындардағы әлеу-
меттік шиеленіс жалақы деңгейіне және ең-
бек жағдайларына байланысты. Кәсіподақ 
ұйымдарының бұл бастамасы әлеуметтік 
әріптестік механизмі аясында жедел жүзеге 
асырылып, дер кезінде шешудің нәтижесінде 
қайнаған еңбек дауларының алдын алуға мүм-
кіндік берді.

Қазіргі уақытта Кәсіподақтар федераци-
ясының ұсынысы бойынша 2023 жылдың 
мамыр айында Қарағанды облыстық мәсли-
хаты жанынан жергілікті уәкілетті органдар 
тарапынан қабылданатын  мәселелер мен ак-
тілерді қарау кезінде еңбекшілердің мүддесін 
қорғайтын Қарағанды облыстық мәслихаты-
ның «Еңбек» депутаттық тобы (5 депутат) 
құрылып, топқа  «QARMET» АҚ әлеуметтік 
және еңбек қатынастары бөлімінің басшысы 
– Әлібек Алпыспаев, «Қорғау» көміршілер 
кәсіподағының төрағасы-  Евгений Бусла-
ев, «Жақтау» металлургтер кәсіподағының 
төрағасы – Виктор Щетинин, Саран шахта-
сының  директоры – Владимир Шнел, «Қа-
рағанды қаласының №3 көпсалалы ауруха-
насы» коммуналдық мемлекеттік қазыналық 
кәсіпорнының директоры – Гамал Тоқсамбаев  
енгізілді.

Сол сияқты, бірлескен жұмысымыздың 
әлеуметтік маңызды нәтижелерінің бірі – 
әлеуметтік әріптестік және әлеуметтік-еңбек 
қатынастарын реттеу жөніндегі Қарағанды 
облыстық үшжақты комиссиясының ұсыны-
сы бойынша Қарағанды облысы басшылығы-
ның, Қазақстан Республикасы Кәсіподақтар 
федерациясының, Қазақстан Республикасы 
Парламенті Мәжілісінің депутаты Арман Қа-
лықовтың және Қарағанды облыстық мәсли-
хатының «Еңбек» депутаттық тобының қол-
дауымен Қазақстан Республикасы Үкіметінің 
2024 жылғы 24 сәуірдегі № 320 «Қарағанды 
қаласының медициналық университеті» ком-
мерциялық емес акционерлік қоғамын қайта 
ұйымдастыру мәселелері туралы» Қаулы-
сымен «Қазақстан Республикасы Денсаулық 
сақтау министрлігінің  «Еңбек гигиенасы 
және кәсіптік аурулар ұлттық орталығы» ком-
мерциялық емес акционерлік қоғамы құрыла 
отырып, аталған мекеменің  республикалық 
мәртебесі қайтарылды. 

Кәсіподақ мүшелері мен олардың отба-
сы мүшелерінің денсаулығын нығайту және 
демалысын қамтамасыз ету мақсатында Қа-
рағанды облысының кәсіподақ орталығында 
2024 жылдың басынан бері 14 717 000 сома-
сына 159 адамға санаторийлер мен демалыс 
үйлеріне жолдамалар ұйымдастырылған. 

Кәсіподақ мүшелерінің және кәсіподақ 
мүшелері емес тұлғаларға құқықтық кеңес 
беру мақсатында Қарағанды облысы кәсіпо-
дақтар орталығы жанынан Қазақстан Ре-
спубликасы Кәсіподақтар федерациясы заң 
клиникасының филиалы ашылып, еңбек, әле-
уметтік-экономикалық құқықтары мен заң-
ды мүдделерін қорғау мәселелеріне қатысты  
нәтижелі жұмыс жүргізуде.

2023 жылы заң клиникасының филиалы-
на 285 өтініш түскен, оның ішінде, еңбек дау-
лары – 58, Қарағанды облысының кәмелетке 
толмағандар істері жөніндегі ауданаралық 
мамандандырылған сотымен жасалған Мемо-
рандум аясында отбасы мәселелері бойынша 
– 196, орталықтың жұмысы мен медиаторлар 
қызметі және басқа да мәселелер бойынша 
21 консультация беріліп, 201 – медиативтік 
келісім жасалған. 

2023 жылы және 2024 жылдың 5 айында 
еңбек мәселелері бойынша кеңес алуға 122 
кәсіподақ мүшесі жүгінген. 2024 жылдың өт-
кен мерзімінде 382 адамды 27 еңбек саласына 
қатысты кеңестер өткізілген. Заң клиникасы-
ның мамандары кәсіподақ мүшелеріне еңбек, 
зейнетақы, азаматтық, отбасы және тұрғын 
үй заңнамалары бойынша тегін кеңес береді.

Қазақстан Республикасы Кәсіподақтар 
федерациясының заң клиникасының Қа-
рағанды  филиалының мамандары ретін-
де тиісті меморандумдар негізінде құқық 
қорғау, білім беру жүйесінде, мемлекеттік 
органдар, заң фирмалары және қоғамдық ұй-
ымдар саласында теориялық және тәжірибесі 
мол тұлғалар, медиаторлар, заңгерлер мен 
психологтар тартылған.

Қазақстан Республикасы Кәсіподақтар 

● 10 ҚАЗАН – КӘСІПОДАҚТАР КҮНІ

Бүгінгі таңда облыстың жер 
көлемі 23 млн. 904,6 мың гек-
тарды құрайды. Оның ішінде 1 
млн. 380,8 мың гектар егістікке 
бағытталған. Бүгінде 59 508 адам 
жеке тұрғын үй құрылысын салу 
үшін жер учаскелерін алуға ке-
зекте тұр. Бұл туралы облыстың 
жер қатынастары басқармасы-
ның басшысы Нұрлан Ләмбеков  
мәлім етті. 

Федерациясының заң клиникасының Қа-
рағанды  филиалының – Қарағанды облы-
сының Кәсіподақтар орталығының Татуласу 
орталығында еңбек дауларын сотқа дейін 
бейбіт жолмен шешу алгоритмі  жүзеге асы-
рылады.

Қазақстан Республикасы Кәсіподақтар 
федерациясының төрағасы Сатыбалды Дәу-
леталин өзінің Қарағанды облысының кен-
шілерімен жұмыс кездесулері барысында заң 
клиникасының Қарағанды облыстық филиа-
лының жұмысына оң баға берді.

Еңбек адамының жағымды имиджін 
қалыптастыру, жастарды жұмысшы маман-
дықтарға құрметпен қарауға тәрбиелеу мақ-
сатында, Қазақстан Республикасы Кәсіпо-
дақтар федерациясының құрамына кіретін 
Қарағанды облысының кәсіподақ ұйымдары 
Қарағанды облысының кәсіподақ орталығы 
жанындағы «Келешек» Жастар кеңесімен 
бірлесе отырып, еңбек ұжымдарының баста-
уыш кәсіподақ ұйымдарында тұрақты түрде 
түсіндіру және құқықтық жұмыстарды жүзе-
ге асырады. 

Қазақстан кәсіподақтары күні қарсаңын-
да 2023 жылдың 5 қазанында Қарағанды 
облысының кәсіподақ орталығының жа-
нындағы «Келешек» жастар кеңесі кәсіпо-
дақ жастарының 1905 жылы Қазақстанда 
алғашқы өнеркәсіптік өндіріс пен алғашқы 
кәсіподақ құрылған тарихи орыны – Қа-
рағанды облысы Шет ауданы Успен ауыл-
дық округіне саяхат ұйымдастырды. Сапар 
нәтижесінде Қазақстан кәсіподақтарының 
тарихы туралы деректі фильм түсірілді.

Сонымен қатар, 2024 жылдың 16 мамы-
рында  «Келешек» жастар кеңесінің бастама-
сымен Қазақстан Республикасы кәсіподақтар 
Федерациясы және Қарағанды қаласының 
90 жылдық мерейтойы жариялаған «Лай-
ықты еңбек» жылында қалалық мәслихат 
депутаттарының, басшылықтың қолдауымен 
Қарағанды қаласы әкімдігінің, Қазыбек би 
атындағы аудандық комитетінің филиалда-
ры, Қазақстан Қарағанды облыстық ұйымы-
ның Әлихан Бөкейхан атындағы аудандық 
комитеті білім, ғылым және жоғары білім 
қызметкерлері салалық кәсіподағының ұй-
ымдастыруымен жұмыс істейтін жастар мен 
волонтерлерге арналған қайырымдылық 
балы  ерекше сәттілікпен өткендігін айту 
қажет.

Қайырымдылық балының мақсаты Қа-
рағанды қаласының жастары арасында 
спорттық және бал биін дамыту, сонымен 
қатар, жалпыадамзаттық құндылықтарды, 
әлеуметтік белсенді ұстанымды дамыту, 
жастарға эстетикалық тәрбие беру және қа-
ламызда волонтерлік қызметті насихаттау 
болды. 

Қайырымдылық балына дебютант ретін-
де хореографиялық қабілеті бар, ең бастысы, 
көмектесуге ниетті 18 бен 35 жас аралығын-
дағы Қарағанды облысының бастамашыл 
жастары өкілдерінің қатарынан 90 адам 
қатысты. Олардың ішінде университет сту-
денттері және жұмысшы кәсіподақ жастары 
бар. Іс-шара мақсатына жетті.

Қазіргі уақытта Қазақстанның жаһанда-
ну және интеграциялық процестерге белсен-
ді араласуы кәсіподақтардан ұзақ мерзімді 
стратегиялық және тактикалық міндеттерді 
айқындау, жүзеге асыру және кәсіподақ 
қозғалысын реформалау қажеттілігін талап 
етіп отыр. 

Қоғамдағы жаңа талаптар мен өзгерістер 
жаңа шешімдердің туындауын қажет етеді, 
өйткені кәсіподақтар қазақстандық қоғам-
ның құрамдас бөлігі болып табылады және 
еңбекші халықтың игілігі үшін қажетті өз-
герістерді жүзеге асыруға ерекше жауапкер-
шілікпен қарайды, сондықтан да Қараған-
ды облысы мен Ұлытау өңірінің кәсіподақ 
ұйымдары біртұтас ұжым ретінде алдағы 
уақытта да еңбекшілердің лайықты мүдде-
лерін қорғауға және Кәсіподақтар федера-
циясының шешімдерін жауапкершілікпен 
жүзеге асыра бермек.

Болат ЖҰМАБЕКОВ, 
«Қарағанды облысының 

Кәсіподақтар орталығы» аумақтық 
кәсіподақтар бірлестігінің төрағасы

● БРИФИНГ

Жер 
тапшылығы 
болмауы тиіс

– Биыл  21 жер пайдаланушыға жер 
учаскелерін беру туралы 49 қаулы дайын-
далды.  40 аукцион аясында ауданы 88,3 
гектар 121 жер учаскесі сатылды. Оның 
ішінде, жеке тұрғын үй салғысы келген 
азаматтарға 162 жер учаскесі берілді. 
Бүгінде жеке тұрғын үй құрылысын салу 
үшін жер учаскелерін алуға кезекте 59 50 
адам тұр, – деді Нұрлан Ләмбеков. 

Басқарма басшысының айтуынша, 
облыс бойынша пайдаланылмаған не-
месе ұтымсыз пайдаланылған жерлерді 
қайтару жоспары бекітілді. Бұл орайда 
пайдаланылмаған 130 мың гектар жерді 
қайтару қажет.

Сондай-ақ, халықтың мал басын жай-
ылымдармен қамтамасыз ету бойынша 
жұмыстар жүргізілуде. Елдімекендерде 
жайылымдардың тапшылығы 337,3 мың 
гектарды құрайды. Бүгінгі күнде жерге 
тапшылық азайған. 

Тапшылықты азайту аясында жай-
ылымдарды басқару жөніндегі жоспар-
дың негізінде елдімекендерден тыс 
шалғайдағы жайылымдар белгіленген.  
Жайылымдық жерлерді ұтымды пайдала-
ну пайызы 20 пайыздан 50 пайызға дейін 
ұлғайды. Оны ұтымды пайдалану үшін 
жайылымның жалпы алаңына жүктемесі-
нен кемінде 50 пайыз болатын мал басы 
болуы қажет. 

– Заң шаруа немесе фермер қожа-
лығына, ауыл шаруашылығы өндірісі-
не жер беру бойынша конкурсқа қатысу 
кезінде ауыл шаруашылығы кооператив-
теріне қосымша 5 балл беруді көздейді. 
Бұл өзгеріс шағын шаруашылықтардың 
ірі шаруашылықтарға біріге отырып, 
ауыл шаруашылығы кооперациясын құру-
ды жеделдетуге және ауылдық жерлер-
де жұмыс орындарын құруға мүмкіндік 
береді. Сонымен қоса, жеке және заңды 
тұлғаларға маусымдық жайылымдарға 
және халықтың малын жаю үшін кон-
курссыз уақытша өтеусіз жер пайдалану 
құқығын беру мүмкіндігі алынып тастал-
ды. Алайда, шөп шабу үшін конкурссыз 
уақытша өтеусіз жер пайдалану құқығын 
алуға мүмкіндік сақталды, – деп атап өтті 
Нұрлан Ләмбеков.

Аяулым СОВЕТ,
«Ortalyq Qazaqstan»

Медициналық ұйымдар ғимараттары-
ның және бүкіл аурухана қалашығының 
аумағына іргелес аумақтарды санитарлық 
тазарту жұмыстары жүргізілуде. Қалашық 
аумағында 7 медициналық нысан бар, 
оның екеуі тәулік бойы емделушілерді қа-
былдайды.Тәулігіне бұл аумаққа медици-
налық қызметкерлерді қоса алғанда 2000-
ға жуық адам келеді. Акция барысында 
Балқаш қаласының барлық медициналық 
ұйымдары 100 түп  көшет егіп, шамамен 
2,4 гектар аумақты қоқыстан тазартты.

Акцияға қатысу медициналық ұй-
ымдардың қызметкерлері үшін қоршаған 
ортаны қорғауға өз үлесін қосу мүмкіндігі 
ғана емес, сонымен қатар, ортақ мақсатқа 
жұмылу болды.

Айта кетейік, «Таза Қазақстан» жал-
пыұлттық экологиялық акциясы ре-
спубликамыздың барлық өңірлерінде 
жалғасын тапты. Оған Балқаш қаласы-
ның кәсіпорындарының  еңбек ұжымда-
ры, қоғамдық ұйымдар, студент жастар, 
оқушылар мен волонтерлер белсенді қа-
тысып, атсалысуда.

БАЛҚАШ

Игілікті істен 
қалыс қалмады

Балқаш қаласының медици-
налық ұйымдарының ұжымдары 
«Таза Қазақстан» республикалық 
акциясына қатысуды жалғасты-
руда.

Нұрдос КӘРІМ,
«Ortalyq Qazaqstan»

Евней Арыстанұлы Бөкетов 1925 жыл-
дың 23 наурызында Солтүстік Қазақстан 
облысында қарапайым орта шаруаның 
отбасында дүниеге келді. Өмір сүру қиын-
дыққа толы болғанына қарамастан, Ев-
ней жастайынан зерек, оқуға деген құл-
шынысы зор еді. 1945 жылы ол мектепті 
бітіре сала,  Қазақ тау-кен металлургия 
институтының металлургия факультетіне 
түседі де, оны 1950 жылы аяқтап шығады. 
Жоғары оқу орнында оқып жүрген кезін-
де-ақ  болашақ академик өзінің оқуға де-
ген қызығушылығы мен құлшынысының 
арқасында үздік студент атанып, топ жар-
ды. Оқуын аяқтап, жоғары білімді маман 
ретінде диплом алып,  ғылым жолына тү-
суге белін бекем буды. Алдымен аспиран-
турада оқып, 1954 жылы диссертациясын 
қорғады. Жылдан-жылға ғылыми мансабы 
биіктеп, 1956 жылы доцент лауазымын ие-
ленді. Ал екі жылдан соң оқу ісі жөніндегі 
проректор және тағы екі жыл өткен соң 
Қарағанды қаласындағы Қазақстан ғылым 
академиясының химия-металлургия ин-
ститутының директоры болып тағайын-
далды. Қаныш Сәтбаев айтқан екен: «Қа-
зақстандағы ғылым дұрыс жолмен даму 
үшін оның штабында, ғылым академиясы-
ның, халқының, өз отанының мүдделерін 
бар жан-тәнімен берілген адамдар қызмет 
етуі керек» деп. Е.Арыстанұлы ғұлама ға-
лымның осы айтқан ұлағатына сай болуға 
тырысты. Академик Е.Бөкетов  аталмыш 
институттың  директоры қызметінде жүр-
ген жылдары Қазақстан ғылымының да-
муына зор  үлес  қосып,   шетелдік мем-
лекеттерде  патенттелген 200-ден астам 
ғылыми еңбектің, тоғыз монографияның, 
90-ға жуық ғылыми жаңалықтың авторы 
болды. Осындай әлемге әйгілі химия-ме-
таллургия ғылымында  зерттеулерді жүр-
гізіп, ғылыми еңбектерді жарыққа шығара 
жүріп, осы аталған ғылыми салада басты 
тұлғаға айналды. 

● ҚАРАҒАНДЫ ҒАЛЫМДАРЫ

Академик Евней Арыстанұлы Бөкетовтің  есімі мен оның ғылымға қосқан үлестерін білмейтін адам Қазақстанда 
кемде-кем.  Әр адам өз ұлтымен, жеткен жетістігімен мақтана алады. Берекесі, бірлігі  тасып жатқан ұлан-байтақ елге 
еміренер, нардың жүгін арқалар ер керек. Қазақстанда «елім» деп еміренген ер де бар, «ерім» дейтін ел де бар. Тіршілігінде 
ұлтының тағдыры үшін алаңдаған, қазақ ғылымының дамуына көп күш салған Евней Арыстанұлы Бөкетовті мақта-
ныш тұтпайтын қазақстандық жоқ шығар?! Отандасымыздың туғанына 100 жыл толуына орай оның еліміздің дамуына, 
ұлттық сананың қалыптасуына қосқан үлесін ерекше атап кеткен жөн.

ның тереңдігі мен ойлау қабілетінің ұшқы-
рлығын еңбегімен дәлелдеді.  Мысалы,  
1985 жылы Мәскеу қаласында  Е.Бөке-
товтің «Святое дело Чокана» атты очеркі 
басылымнан шықса,  2005-2006 жылдары 
6 томдық ғылыми және әдеби-публици-
стикалық шығармалар жинағының 5 томы 
жарық көрді. 

Көз көрген адамдар Евней Арыс
танұлының әрқашан өте әдепті, әрі қа-
телескен адамға ешқашан да ескерту 
жасамайтын жүрегі жұмсақ, бауырмал 
адам болғандығын айтады. Ол біздің ел-
дегі ғылыми танымның беделі мен мәрте-
бесін лайықты жоғары деңгейге көтерді, 
өз теориялық және тәжірибелік зерттеу
лерімен қазақстандық химия ғылымы мен 
өнеркәсібінің жетістікке жетуіне септігін 
тигізіп қана қоймай, ғылыми мектеп құр-
ды. Енді бірде әйгілі ғалым     «... біздің 
заманымыз жылдан-жылға білек пен 
бұлшық еттен гөрі ми мен басқа жүк ар-
туын еселеп үдетіп келеді. Бұл еселеп 
үдету күшейе түспесе, бәсеңдейтін түрі 
жоқ» деп ой бөліскені бар. Олай болса, 
әрбір жас өз миын ертеден баулып, ер-
теден үйретуге тиісті.  Ұлы ғалымның 
осы ойы жас мамандарды алдағы уақыт 
талабына зер салғызады. Мұның не 
үшін қажеттілігін де санада жаңғырта-
ды.                                                                                                                                                                             

Абай Құнанбайұлы айтқандай: «Ға-
лым мен терең ойшыл – адамзаттың 
абыройы». Евней Арыстанұлы Бөкетов
тің  жарқын өмірі Қазақстан жастарына 
жарық жұлдыз іспетті үлгі болары хақ. 
Ғалым басына түскен қиыншылық пен 
жеткен жетістігін біле отырып, әрбір жас 
осындай нар тұлғалардан үлгі-өнеге алса. 
Қиындық болмай, қызық болмайды, алға 
ұмтылыс пен жеңіске жетем деген үміт те 
адыра қалады. Оның өмірі мен қызметі  
біздің әрқайсымызға бағдар. 

Ләйлә ЖҰМАНОВА,
Жанар ҚАСҚАТАЕВА, 

Е.Бөкетов атындағы Қарағанды
зерттеу университеті

Шетел тілдері факультетінің
оқытушылары

1972 жылы Е.Бөкетов Қарағанды 
мемлекеттік университетінің негізін қа-
лады. Білім ордасының тұңғыш ректоры 
болды. 1991 жылы Қарағанды мемлекет-
тік университетіне академик Е.Бөкетов
тің аты берілді. ҚарУ құрамында 12 оқу 
ғимараты, кітап қоры 1,5 млн. дананы 
құрайтын 16 оқу залы бар ғылыми кітап
хана, жабдықталған 6 жатақхана, санато-
рий-профилакторий, студенттік тұрмыс
тық кешені, 19 кәсіпорынды қоғамдық 
тамақтандыру комбинаты, «Шаңырақ» 
жастар орталығы, кондитерлік цех, 
«Аюлы» спорттық-сауықтыру кешені, 
«Кент» бос уақытты өткізу орталығы, 
Балқаш, Топар көлдеріндегі демалыс ай-

мақтары, Қарқаралыдағы оқу-сауықтыру 
базасы, 3 стадион, 11 спорттық зал, «Ин-
тернет» телекоммуникациялық орталығы, 
компьютерлік орталық, медиатека, баспа-
хана, оқу теледидары бар. 

Үкіметтің 2024 жылғы 5 сәуірдегі қау-
лысымен академик Е.А.Бөкетов атындағы 
Қарағанды университетіне зерттеу уни-
верситеті мәртебесі беріліп, оның 2024-
2028 жылдарға арналған даму бағдарла-
масы бекітілді. Бұл аз жетістік емес.

Евней Арыстанұлы өнердің сан сала-
сында озық болған. Ол орыс жазушылары 
мен ақындарының бірқатар  еңбектерін 
қазақ тіліне аударып  өзінің сөз байлығы-

Су
ре

т а
ш

ық
 д

ер
ек

кө
зд

ен

Студенттер таңертеңнен 
бастап, қызықты және танымдық 
бірнеше алаңда бір уақытта өтіп 
жатқан «Таныс және бейтаныс 
кітапхана» ақпараттық минутына, 
тақырыптық кітап көрмелерге, 
шолулар мен блиц-сауалнама-
ларға, зияткерлік-танымдық ой-
ындарға һәм фотосессияға қатыс
ты.

Фойедегі ұйымдастырушылық 
қамтамасыз ету бөлімі дайындаған 
стендте «Бізге – 90 жыл!» тілек 
бұрышы ұсынылды. Келушілер 
оған кітапханаға деген құттықта-
уын, тілегін, алғысын және ескер-
тулерін жазып қалдырды.

Бұдан бөлек, кітапханаға жа-
зылғысы келетіндерге оқырман 
билетін тегін рәсімдеу мүмкіндігі 
берілді. «Менің кітапханам» атты 
қызықты блиц-сауалнаманы, «Та-
ныс және бейтаныс кітапхана» 
ақпараттық сағатын және «Бук-
кроссинг – еркін кітап аймағы» 
қызықты буккроссингін құжат-
тарды жинақтау, өңдеу және ка-
талогтарды ұйымдастыру бөлімі 
дайындаған.

Олар келушілерге көрсетілетін 
қызметтер мен кітапхана қорлары, 
каталогтар, оның ішінде, элек-
тронды каталог, кітапхана сайты 
мен блогы, кітапхананың әлеумет-
тік желілердегі белсенділігі тура-
лы кеңінен ақпарат берді.

Ал, кітап сақтау бөлімінің қыз
меткерлері ұсынған Әл-Джами Аб-
дурахманның «Араб тілінің грам-
матикасы» (1491 жыл), орыс және 
шетел әдебиеті классиктерінің 
XIX-XX ғасырдағы Фолианттар 
(алыптар): «Азия Ресейінің атла-
сы» (1914 жыл), Джон Милтонның 
«Жоғалған және қайтарылған жұ-
мақ» (1895 жыл) кітаптары және 
«Титаник», «Египтология», «Ай-
даһартану», «Мумиялардың жұм-
бақтары», «Жауынгерлер» атты ең-
бектер жұрттың  қызығушылығын 
туғызды.

Көрменің көрігін факсимильді 
және миниатюралық басылымдар 
қыздырды. Өлкетану әдебиеті 

● «АШЫҚ ЕСІК» КҮНІ

Сиқырлы кітап әлеміне саяхат
Н.Гоголь атындағы облыстық әмбебап ғылыми кітапханасы дәстүрлі «Қарағандының алғашқы 

кітапханасы» атты ашық есік күнін өткізді. Шара кітапхананың талғампаз оқырмандарын көбейту, 
оларды бөлімдер ұсынатын қызметтер мен жаңа ақпараттық мүмкіндіктермен таныстыру, кітап 
оқуға  қызығушылығын арттыру мақсатын көздеді.

бөлімінің қызметкерлері сту-
денттерге Қарағанды қаласының 
құрылуы мен даму тарихы жай-
лы экскурсия өткізді. Балалардың 
назарына кеншілер шаһары тура-
лы сирек кездесетін және бірегей 
кітаптар, жазушылар мен ақын-
дардың қолтаңбалары қойылған 
туындылар ұсынылды.

Студенттер үшін «Ойла, ойна, 
жең» викторина ойыны өткізіліп, 
онда қала  тарихы туралы көптеген 
сұрақ қойылып, балалар аймақтың 
тарихын ерекше білетіндігін бай-
қатты. Экскурсиядан соң студент-
тер өлкетану әдебиеті бөлімінің 
ішінде құрылған жастарға ар-
налған «Ой орда» пікірталас клу-
бының жұмысына қатысты.

Шараның халықаралық кітап 
бөлімінде «Халықаралық кітап 
бөлімінің тілдік панорамасы» атты 
сұхбат өткізілді. Ашық есік күніне 
келген Орталық Қазақстан Ака-
демиясының шетел филологиясы 
және аударма ісі факультетінің 

студенттері белсенділік танытты.
Студенттер мен оқушылар 

үшін халықаралық кітаптар топта-
масының бай қорымен танысуға, 
сондай-ақ, әлемнің түрлі тілдері 
мен мәдениеттері туралы білуге 
тамаша мүмкіндік болды. Әң-
гімелесу барысында ұсынылған 
әлемдік әдебиет, мәдениет және 
тілдер саласындағы әдеби викто-
рина қызықты ойын түрінде өр-
біді. 

Одан бөлек, Америка бұрышы-
ның үйлестірушісі бұрышта өт-
кізілетін қызықты іс-шаралар ту-
ралы ақпаратпен бөлісті. Speaking 
Club, Sign language және басқа-
лары сияқты ымдау тілі сабақта-
рынан жұрт назарына үзінді ұсы-
нылды.

Өнер туралы әдебиеттер 
бөлімі «Шеберлер клубы» қаты-
сушыларының шығармашылық 
жұмыстарының көрмесін өт-
кізіп, осы клубтың қызметі мен 
іс-шаралары туралы баяндады. 

«Шығармашылықтың сиқыр-
лы әлемі» атты қолдан жасалған 
бұйымдардың көрмесі қонақтар-
дың көңілінен шықты. Балалар 
өнер бағытындағы кітап және 

альбомдармен, бірегей «Ретро 
пластинкалар коллекциясымен» 
танысты. Өткен ғасырдағы В.Цой-
дың, «Дос Мұқасан» ансамблінің 
орындауындағы әндер, классика-
лық музыка студенттерге ерекше 
әсер сыйлады. 

Абонемент бөлімі жоғары оқу 
орындары мен колледж студент-
терін өз жұмыстарымен таныс
тырып, «Ұлы даланың тарихи 
тұлғалары», «Көркем шығарма 
шебері», «Ақынның тағдыры мен 
шығармашылығы» атты көрмелер 
бойынша шолу өткізді. Кітапхана 
қорына келіп түскен «Ой мар-
жаны – кітап» атты жаңа әдеби-
еттер топтамасын таныстырды. 
Қарағанды машина жасау кол-
леджінің I курс және Қарағанды 
медициналық колледжінің емдеу 
ісі факультетінің 1-Ф3-9 тобының 
студенттеріне «Көп оқитын адам 
көп біледі!», «Әдебиет және кино» 
викториналары ұсынылды. Сту-
денттер сұрақтарға жауап беріп, 
көптеген қызықты ақпарат алды.

Экскурсияға келген балалар 
оқу залы бөлімінің жұмысымен 
«Танысайық» атты алаңмен және 
Мемлекет басшысы Қасым-         
Жомарт Тоқаевтың «Әділ Қа-
зақстан: заң және тәртіп, экономи-

калық өсім, қоғамдық оптимизм» 
атты Қазақстан халқына Жолда-
уына арналған көрмемен мұқият 
танысты.

Ашық есік күні аясында 
«Кешірілген кітап апталығы» 
акциясы жарияланып, оқырман-
дар үйге оқуға алып, уақытылы 
тапсырмаған кітаптарын айыппұл 
төлемей кітапханаға қайтару мүм-
кіндігіне ие болды.

Осылайша, ауқымды ашық 
есік күні аясында өткен қызықты 
әрі танымдық шаралар кітапхана 
оқырмандарына, қала тұрғында-
рына ерекше көңіл күй сыйлады. 

– Шара ауқымды түрде ұй-
ымдастырылған екен. Кітапха-
наның барлық бөлімін аралап 
шықтық. Кітапханашылардың 
еңбегі шынымен де орасан екен. 
Көптеген тың дерекпен таныстық. 
«Кітапханашылар кітап оқып оты-
рады» деген сөздің бекер екеніне 
көз жеткіздік.  Студенттер және 
мұғалімдер кітапханаға жазылды. 
Енді тұрақты түрде келіп тұра-
мыз. – дейді «Болашақ» жоғарғы 
колледжінің оқытушысы Қайрат 
Иманбек.

Өз тілшімізден
    Суреттер кітапхананың 

мұрағатынан

Өтінімдер 24 қазанға дейін dkg.to@
mail.ru электронды мекенжайға қабыл-
данады. Өтініммен бірге туу туралы, 
немесе жеке куәліктің көшірмесі болуы 
шарт. 

Байқау 29 қазанда сағат 11:00-де Кен-
шілер мәдениет сарайының сахнасында 
өтеді. Шарты бойынша 9-12 жастағы 
балалар еркін тақырыпта екі күй орын-
дауы керек. 13-17 жастағы қатысушылар 
шертпе және төкпе күйлерін орындайды.

Қазылар алқасы орындау шеберлігін, 
сахна мәдениеті мен бейнесін бағалай-
ды.

Байқау жеңімпаздары мен жүлде-
герлеріне дипломдар мен ақшалай сый-
лықтар беріледі.

● БАЙҚАУ

Жас күйшілер
додасы

Қарағанды Кеншілер мәдениет 
сарайы күйші, композитор Сембек 
Айдосұлының 160 жылдығына орай 
оқушылар арасында «Күй қазына» 
облыстық байқауын өткізеді. Оған 
9-12 және 13-17 жас санатындағы 
жеке орындаушылар қатыса алады.  

Ерік НАРЫН,
«Ortalyq Qazaqstan»

Дара туған тұлға

Шет ауданы əкімдігінің та-
ратқан ақпаратынша, алдағы 
уақытта аудан бойынша 202 
пəтер иесін табады. Атап ай-
тқанда, Ақсу-Аюлы ауылында, 
Ақадыр, С.Сейфуллин, Ақжал 
кенттерінде  жаңа үйлер мен та-

Жаңа шағын аудан, жаңа үй 
Тоғыз жолдың торабында тұрған Шет ауданы құрылыс та қамшы салдырмайды. Жылдан-жылға 

баспанаға мұқтаж бұқараға өз үйі – өлең төсегі көптеп бұйырып келеді. Биыл да бұл үрдістің желісі 
үзілген жоқ. Жыл сайын құрылыс ауқымы кеңейіп, ауылдағы ағайында қоныстойы көбейген. 

унхаустар салынуда.
Аудан орталығы – Ақсу- 

Аюлыдағы «Құмжон» шағын 
ауданында заманауи таунхаустар 
мен жайлы үйлер бой көтереді.  
Он бір көппəтерлі таунхаус пен 
он жартылай жеке үй модуль-

дік қазандықтан жылытылатын 
болады. Оны да құрылыс ком-
паниясы салады. Бүгінде жаңа 
трансформатор пунктін орнатып, 
электр желілерін тартты. 

– Ақсу-Аюлыда биыл 104 
пəтерді  жоспарлап отырмыз. 

Жаңа «Құмжон» шағын ауданы 
ауылдың таныстырылым кар-
тасына айналады. Бұл сұйық 
травертинмен қапталған  əдемі 
жəне жайлы үйлер. Орталық 
жылыту жəне жаңа трансформа-
тор пункті жылу мен электрмен 
жабдықтайды. Құрылыс салушы 
мұның бəрін өз есебінен жасай-
ды, – деді Шет ауданы əкімінің 
орынбасары Дəурен Қарсембаев.

Бұдан бөлек, Ақсу-Аюлыда  
орталық кəріз жүйесінің құрылы-
сы да қолға алынған. Осылай-
ша тұрғындардың жылдар бойы 
күткен мəселесі шешімін табуда.  
Биыл құрылыс басталды. Жоба 
үш жылға есептелген.

Сонымен қатар, Ақой, Еркін-
дік, Еңбекшіл, Бекет, Қызылқой, 
Ақсу, Қызылтау жəне Ақбауыр 
ауылдарында орталық су құбы-
рының құрылысы басталғанын 
да атап өткен жөн. 

Өз тілшімізден 

Сурет
Шет ауданы əкімдігінің 

сайтынан

Қарағанды облысы бойынша Ішкі мемлекеттік аудит департа-
ментінде мемлекеттік қызметшілерінің Ар-намыс кодексінің, «Мемле-
кеттік қыз мет» жəне «Жемқорлыққа қарсы күрес туралы» Заңдарының 
нормаларын департамент қызметкерлерінің бұзу фактілерін хабарлау 
үшін 9:00-18:00-ге дейін жұмыс тəртібімен 56-31-35, 56-25-82 сенім 
телефондары қызмет етеді. Жеке жəне заңды тұлғалардың өтініштері-
не арналған электрондық мекенжайы  fi nk.kar@minfi n.gov.kz

д

Сағат Төлегенұлы 1947 жылы туған. Жұбайы 
Бикен Сайлаубайқызы екеуі отауласқаннан бері осы 
шаққа дейін өмірінің ыстық-суығын бірге көріп, бала- 
немерелеріне қамқоршы, өнегелі тəлім-тəрбие беріп 
келе жатыр. Осы əулеттің абыз ақсақалы салиқалы 
өмір көрген, бүкіл санаулы ғұмырын мал бағумен, мал 
шаруашылығын өркендетуге мол үлесін қосқан тұлға-
лардың бірі ретінде құрметке ие. Социалистік еңбек 
ері Сəкеңнің əкесі – Төлеген Жүнісов ақсақал. 

Бұл əулеттің еңбекке деген құлшынысын, ең-
бекқорлығын мен бала кезден, яғни, 6-7-сынып оқып 
жүргеннен білемін. Əлі есімде, ол кісі таяққа сүй-
еніп жүруші еді. Сондықтан, арбаға жегетін ақ бозын 
кешке қарай ауыл шетіне апарып тұсап, таңертең ар-
басына жегіп беретінмін. Арасы 30 шақырымдай бо-
латын Аққора елдімекеніне сол кездің пəуескесімен 
барып-келетін. 

1976 жылы орта мектепті бітіргеннен кейін күзде 
мені Секеңнің қыстауы  – Қалақтас тауының күншығыс 
беткейіне орналасқан Тақыр қыстауына көмекшілікке 
жіберді. Төлеген ақсақалдың ақ таяғын ұстаған Сəкең 
үкіметтің сегіз сағаттық жұмыс күшімен шектелмей, 
24 сағат бойы бүкіл отбасымен, яғни, бала-шағасымен 
еңбек ететін. Қой шаруашылығын жетік меңгерген 
Сəкең күзде қыстауға көшкеннен бастап жайылым-
дық жерді ұқыпты, үнемді пайдаланатын. Қыста қой 
аяғы жетпейтін жерлерге қойын шашырата жайып, 
қыстауға қараңғы түсе бірақ келетін. Күйікке түсетін 
аналық қойларға ерекше көңіл бөліп, қоңын жоғары-
лату үшін ащылы-тұзшылы жерлерге апарып жаятын. 

● ТАҒЗЫМ

Елдің құты болған қадірлі ақсақал
Тарихты санадан сызып тастауға болмайды. Əр заманның өзіндік кемшілігімен қа-

тар іргелі ізденістері, жетістігі де бар. Баз біреулер бүгінде жоққа шығарып жүрген со-
циалистік қоғамның кезеңін қазақ халқының тарихынан мүлдем сылып алып тастау 
деген бос нəрсе. Ол кезде алдыңғы ұрпақ қал-қадірінше аянбай еңбек етіп, елдің өзін-
дік өркендеуіне үлес қосты. Сондай абыройлы аға ұрпақ өкілдерінің бірі де бірегейі Қа-
рағанды облысы, Қарқаралы ауданы, Қасым Аманжолов атындағы совхоздың Сарыоба-
лы бөлімшесінің тұрғыны Сағат Төлегенұлы Жүнісов. 

Ал ауылдағы біздің бітіретін шаруамыз бірен-саран, 
арық-тұрық, қараша айының онына шейін бір отар 
қойға қосылатын аталық 30-35 қошқарды құрама 
жеммен азықтандыру, яғни, күтіп баптау. 

«Жігітке жеті өнер де аз» дегендей, Сəкең құмай 
тазы ұстап, қол мергендігімен біздерді таң қалдырды. 
Бірде желтоқсан айының ортасында таңертең қойын 
өргізіп кеткен Сəкең келетін уақытынан кешіккен соң 
Төкеңнің боз жорғасымен алдынан шықтым. Мен 
жақындаған кезде «Қаниятпысың?», – деп дауыстады 
да, «боз жорғаға шана жегіп алып кел» деді. Мен кері 
қайтып қыстаудан шана жегіп келгенше қас қарайып, 
көз байланып кетті. Сəкең қой бастайтын серкелерін 
алдыға бөліп айдап келе жатыр екен. «Сəке не болды? 
Мал мертігіп қалды ма, ешкі лақтады ма?» – десем, 
«...ана таудың етегінде екі қарайғанға бара бер!», – 
деді. Меңзеген жерге келсем, арасы 5-6 метр жерде 
далада екі қойын бауыздап кетіпті. Мен дереу аттан 
түсе екеуінде шөп шашатын шанаға тиеп, қыстауға 
алып келдім. Құмай тазылары өте алғыр, өжет еді. 
Наурыз айының аяғы түн ортасында шабалана иттер 
үрді де, біраздан кейін ақ тазыдан басқалары орында-
рына келіп жайғасты. Сөйтсе ақ тазыны дала тағысы 
– қаншық қасқыр ертіп, жұптасуға алып кеткен екен. 
Жабайы қасқырлар ақпан айының аязында жұптаса-
ды ғой. Арланын таба алмаған қаншық қасқырдың 
əрекеті екен. Түс ауа ақ тазы ауылға келді. 

Сəкең ақ тазыны қарғы бауын тағып, шынжыр-
лап, қой қораның іргесіне байлап тастады да, қос ауыз 
мылтығын, бытыра оқтарын дайындап, түн ауа тұлы-

бын киіп, қой қораның үстінде қасқырды күтіп жатты. 
Таң қыла бере қаншық қасқыр ақ тазы жатқан жерге 
еркелей басып жақындағаны сол еді, иттер шабалана 
үрді. Осы сəтті күткен Сəкең қос ауыздың қос шүріп-
песін қатар басып, қасқырды сол жерде сұлатты. 

Əсіресе көктемде мал төлдегенде жұмыс өте ауыр 
болатын. Соның бəрін қажырлығы мен еңбекке деген 
жауапкершілігі арқасында жеңіп шығатын. Қазіргі 
кезде ақтылы қойын өргізген «Төлеген» шаруа қо-
жалығына бас-көз болып отырған Сағат Төлегенұлы 
Жүнісов зайыбы Бикенмен «Қызыл сораң» қыстауын, 
жаз жайлау аршалының етегінде балалары, немере-
лерімен төрт түлігін түлетіп отырған жайсаң жандар. 

Қаният ИБРАЕВ, 
Татан ауылының ардагер ұстазы 

Қайырымның 
қайыры бар 

Айықпас дертке шалдыққандар өмірінің соңғы минутта-
рын өткізетін хоспис та қайырымдылық акциясы өтті. Руха-
ни келісім күніне ба ғытталған шараға аймақтағы ді ни орта-
лықтардың өкілдері жиналды. 

Аяулым СОВЕТ,
«Ortalyq Qazaqstan»

– Қайырымдылық акциясы 
қарттарға көңіл бөлу мақсатын 
көздейді. «Қайырым жасасаң – 
қайырын өзің көресің» демек-
ші, үлкендерге құрмет көрсету 
– міндет. Қайырымдылық шара-
ларына атсалысуды жалғастыра 
береміз, – деді облыстық Əнет 
баба мешітінің имамы Амангел-
ді Асқаров. 

Хоспис жазылмас ауруға 
душар болған жандардың үйі. 
Күрделі жөндеу көрмеген ескі 
ғимарат бүгінде «Жансая» же-
кеменшік ауруханасына ай-
налған. Бүгінде 50-ге жуық  
науқас ем қабылдауда. Олар-
дың басым көпшілігі – төсек 
тартып жатқан қариялар. Он-
кологиялық аурудың төртінші 
сатысына көшкен науқастар 
оңай берілгісі келмейді. Мең-
деген ауыр дертін байқатқысы 
келмей, басын көтеріп отыруға 
жарайтын науқастар қатарында. 

Дəрігерлердің айтуынша, ау-
руханаға атеросклероз, ми қан 
айналымының бұзылу салда-
ры, парездер жəне параличтер, 
бронх демікпесі, инфаркттен 
кейінгі кардиосклероз, түрлі 
топтағы мүгедектік бойынша 
жатқызылады. 

– Хоспис – медицина күре-
се алмайтын диагноздағы жан-
дарға көмек көрсететін орын. 
Біздің басты мақсатымыз – 
адам өмірінің əр күнін қуаныш 
пен бақытқа толтыру. Бүгінде 
хосписте дəрігер мамандар қата-
рында терапевт, онколог, психо-
лог бар. Барлығы 47 қызметкер 

қызмет көрсетеді. Ауруханаға 
электронды портал арқылы ем-
хананың жолдамасымен жата-
ды. Төсек тартып қалған, есін 
білмейтін науқастар жиі түседі. 
Мемлекет аурухананы міндет-
ті сақтандыру қоры есебінен 
қаржыландырып отыр, – деді 
«Жансая» ЖШС директоры 
Марғұлан Сыздықов.

Жазылмас ауруға тап 
болғандар жататын аурухана 
Қарағандыда 1999 жылы ашыл-
ды. Басында «Қызыл жарты 
ай» қоғамдық ұйымы жанынан 
ашылған мекеме қайырым-
дылық қаражат пен мемлекет-
тік тапсырыс негізінде жұмыс 
атқарды. 2015 жылы бұл ме-
кемеге бөлінген 50 орынның 
отызы мемлекеттік ауруханаға 
берілді. 

2018 жылы хоспис «Қызыл 
жарты ай» қоғамдық ұйымы 
құрамынан шығып, жекемен-
шік мекеме болып құрылды. 
Осыдан бастап, мемлекеттік 
хоспис жабылып, «Жансая» 
қайтадан 50 адамдық орынға 
науқастар қабылдап келеді.

Акция соңында ауруханада 
ем алып жатқан қария ауруха-
наға дін өкілдері жиі келіп тұр-
са, деген тілегін білдірді. 

– Жомарттық, кеңпейілділік 
– адамға жақсылық жасауға 
ниетті жанға тəн. Жомарт болу 
– өзіңде барды зəру адаммен 
шын жүректен бөлісу. Қайы-
рымдылық жасап жатқан жан-
дарға алғыс білдіреміз, – деді 
Қарағанды облысының Азамат-
тық альянсы қауымдастығының 
басшысы Дмитрий Полтаренко.

 Жаңадан жүргізілген жылу 
трассасынан 33 көпқабатты үйге 
жылу таратылады. Келесі жылы 
қалған 29 үйді қосу көзделіп 
отыр.

Қала əкімдігінің мəлімдеуін-
ше, тұрғындар үйішілік желілерді 
қалпына келтіру үшін Қараған-
ды облысының тұрғын үй қорын 
жаңғырту орталығының пайызсыз 
несиесін пайдаланғанын атап өтті. 

● ЭНЕРГЕТИКА

Жылыту жүйесіне қосылды
Қарағанды қаласы Əлихан Бөкейхан ауданына қарасты Шахтер кентінде 30 жылға жуық ор-

талық жылу болмаған. Тұрғындар осы уақытқа дейін пəтерін пешпен немесе электр құрылғыла-
рымен жылытып келген. Енді, міне, көптен бері шешімін таппаған мəселе шешілді.

Бұл игі іске «Тұрғын үй-ком-
муналдық инфрақұрылымды да-
мытудың 2023-2029 жылдарға 
арналған тұжырымдамасы» 
бағдарламасы көмектесті.

– Пəтерлер жылы. Бəріміз 
өте қуаныштымыз. Осы күнді 
көп күттік. Барлығы жақсы жұ-
мыс істеп тұр, батареялар жып-
жылы. Бізге бөліп төлеу мүмкін-
дігін бергені үшін бастаманың 

– Тест режимінде жол қозға-
лысы ережелерін бұзу жағдайла-
рын тіркеу үшін «Оракул» бағдар-
ламалық кешені бар маршруттық 
автобустарды іске қосып жаты-
рмыз. Көлік Қарағанды қаласы 
бойынша жүретін болады. Бұл 
шаралар апат пен жарақаттануды 
азайтуға бағытталған. Сонымен 
қатар, биыл тамыз айында жасы-
рын патрульдеуді енгізген едік. 
Нақтырақ айтсақ, түрлі-түсті гра-
фикалық белгісі жоқ қызметтік 
автокөліктерде бағдарламалық 
кешендер орнатылды. Мұның ба-
сты мақсаты – əкімшілік айыппұл 
салу емес, жол қозғалысы ере-
желерін бұзушыларды анықтау, 
– дейді облыс ПД бастығының 
бірінші орынбасары Жасқайрат 
Қайыров. 

Жалпы, аймақтың қала-
лары мен облыс орталығын-

● ҚАУІПСІЗДІК

«Тəртіпке бағынған 
құл болмайды»

Дерекке сүйенсек, жыл басынан бері Қарағанды облысының аумағында 630 жол-көлік оқиға-
сы тіркелген. Онда 117 адам қаза тауып, 844 адам жарақат алды. Аймақ жолдарындағы апатты 
азайту мақсатында «Оракул» бағдарламалық кешенімен жабдықталған автобустар сынақ ре-
жимінде желіге шықты.

да жол қозғалысы ережелерін 
бұзушылықтарды тіркеу бойын-
ша 180-нен астам бағдарламалық 
кешен орнатылған. Оның ішіне 
«Аргус – жаяу жүргінші» кешені 
де кіреді. 

Бұдан бөлек, Ekin Patrol түр-
лі-түсті графикалық белгісі бар 

көліктермен автопатрульдеу де 
жүріп жатыр.

Аталған шаралардың бар-
лығы апат пен жарақаттануды 
азайтуға бағытталып отырғанын 
айрықша атау керек.

Сурет 
облыс əкімдігінің сайтынан

басы-қасындағыларға шексіз 
алғыс айтамыз. Құжат рəсімдеу-
ге де көмектескенін атап өту ке-
рек. Осындай соманы қарапайым 
тұрғындар бірден қалтасынан 
шығарып бере алмайды, – дейді 
Шахтер кентінің тұрғыны Ольга 
Иванова.

Жуырда алғаш рет жаңа желі 
бойымен жылу жіберілді.

Өз тілшімізден

Жəлел ШАЛҚАР,
«Ortalyq Qazaqstan»

● Газетте жарияланған материалдарды сілтемесіз көшіріп басуға болмайды. 
● Материалдың жариялану ақысы төленген   R

Жақында ашылған экспо-
зицияға Қарағанды, Павло-
дар, Жезқазған, Астана қала-
ларынан, Польша және АҚШ 
елінен 36 автор қатысады.

– Бесінші есеп беру көр-
месін жай ғана «Өзгеріс 
уақыты» деп атадық. Әлем-
мен бірге фотографтардың да 
талғамы, көзқарасы өзгереді. 
Біздің фотоклуб та өзгеруде. 
Енді фотоклубты халықара-
лық деп атауға болады, – деді 
іс-шараны ұйымдастырушы-
лар.

Көрмеде алғаш рет номи-
нациялар бойынша марапат-
тар табысталмақ.

Экспозиция 20 қазанға 
дейін жалғасады. Басталуы 
16:00-де. 

Фото арқылы түрлі түске 
боялған өмір шындығын жет-
кізуге болады. Алақандай су-
реттің өзінде біз білмейтін ға-
сыр құпиялары адам жанының 
теңіздей толқыған әуендері 
жатады. Сурет – өткен күн-
нің естеліктерін жаныңызда 
жаңғыртатын сиқыр.

● КӨРМЕ

Объективтегі әлем
Суреттегі әлем жайлы толғаныс. «Қарағанды» фотоклубының фотографтары Қарағанды бейнелеу өнері музейінде фо-

токөрме ұйымдастырмақ. Көрмеге 200-ден астам жұмыс қойылады. 

Ерік НАРЫН,
«Ortalyq Qazaqstan»

«Орыс сахнасы» театр фестивалі-
не Әзербайжан, Қазақстан және Ресей-
дің театрлары қатысты. Барлығы 80-нен 
астам өтінім берілген. Өтініштермен бір-
ге, театрлар өз қойылымдарының бейне-
жазбасын жіберді. Қарағанды драма теа-
тры іріктеуден өтіп, фестивальге арнайы 
шақырылды.

К.Станиславский театрының көр-
кемдік жетекшісі Рача Махатаевтың ай-
туынша, мұндай шығармашылық кез-
десулерге қатысу спектакльді көрсету 
мүмкіндігімен қатар, театр сыншылары-
ның пікірін тыңдау мүмкіндігі екен.

– Жаңа сахнадағы әр қойылым – өркен-
деу мен дамудың сәтті қадамы. Спектакль-
дерді кәсіби талдау – аса маңызды. Әртістер 
де өз дағдыларын шыңдауға тырысады. 
Ал, басқа театрлардағы әріптестерімен қа-
рым-қатынас жаңа идеялар туғызады, қуат 
сыйлайды және тәжірибе алмасуға мол 
мүмкіндік береді, – деп атап өтті ол.  

Труппаға сәтті өнер көрсеткені үшін 

● ТЕАТР

Махачкаладағы марапат
Дағыстанның Махачкала қа-

ласында халықаралық театр фес
тивалі өтті. К.Станиславский 
атындағы Қарағанды орыс дра-
ма театрының ұжымы Александр 
Островскийдің пьесасы бойынша 
«Доходное место» спектаклін сәтті 
сахналап, қазылар алқасы мен көре-
рмендердің жоғары бағасын алды. 

Қарағандылықтар жыл сайын күзде 
1998 жылы алғаш рет шымылдығы түріл-
ген «Әуенді Сарыарқа» фестивалінде 
Қазақстан, Голландия, Тайвань, Ресей, 
Өзбекстан, Татарстан, АҚШ, Италия, Ис-
ландия, Германия, Әзірбайжан, Түркия, 
Қытай, Украина, Башқұртстан, Израиль, 
Италия, Қырғызстан, Тәжікстан елдерінің 
кәсіби ұжымдары мен атақты музыкант-
тарының өнерін тамашалап, әр бағыт пен 
жанрда классикалық, халықтық, үрмелі, 
джаз музыкасын тамашалап келеді. 

Биылғы фестиваль К.Станиславский 
театрында «Арқа сазы» фольклорлық ан-
самблінің концертімен басталады. 

Бес күн бойы өтетін фестиваль аясын-
да Қазақстан Республикасы мемлекеттік 
үрмелі аспаптар оркестрінің концерті, 
«Шалқыма» концерт залында Тәттімбет 
атындағы академиялық қазақ халық ас-
паптары оркестрінің, Еркеғали Рахмадиев 
атындағы академиялық симфониялық ор-
кестрінің концерті өтпек.

«Әуенді Сарыарқа» фестивалі Қа-
рағанды джаз оркестрінің ХХХІІ кон-
церттік маусымының ашылуына арналған 
салтанатты концертпен түйінделеді. 

– Жыл сайын өтетін бұл фестивальді 
асыға күтемін. Өйткені, мұнда әлемдік 
классикалық музыканың жауһарларын 
тыңдауға мүмкіндік бар. Ессіз әндер мен 
жалаң музыка көбейген уақытта мұндай 
ауқымды фестивальдің Арқа төрінде өтуі 
заңдылық. Себебі, Арқа өңірінің әншілік 
мектебі қашанда талғампаз тыңдарман-
ның көңілінен шығып келеді. Арқа ән 
мектебі және  Арқаның музыкалық өнері 
қазақтың саз өнерінде ойып тұрып орын 
алады, – дейді қала тұрғыны Жангелді 
Бекболатұлы.

Айтулы өнер мерекесінен қапы қал-
маңыздар!

Марал НҰРТӨЛЕУОВА,
Қ.Байжанов атындағы концерттік 

бірлестіктің редакторы    

● ФУТЗАЛ

«Баршаға арналған футбол» жобасы об-
лысымызда 2018 жылы дене шынықтыру 
және спорт басқармасының қолдауымен 
басталған еді. Биыл арнайы мектеп-интер-
наттың 30 тәрбиеленушісі қатысты. 

– Бұл идея – «Шахтер» футбол клубы-
на тиесілі. Оның жаттықтырушылары са-
бақ өткізер алдында арнайы дайындықтан 
өтті. Балалар футбол ойнағанды ұнатады. 
Шеберлік сабақтары, жолдастық матчтар 
өткізіледі. Өткен жылы Саран қаласында, 

Жігер жеңбейтін кедергі жоқ
Облыс аумағында жаппай спорт түрлері дамып келеді. Әсіресе, балалар мен 

жасөспірімдер арасындағы футзал мен шағын футболға ерекше көңіл бөліну-
де. Теміртау қаласындағы «Строитель» спорт кешенінде «Баршаға арналған 
футбол» жобасы аясында жолдастық матч өтті. Алаңға тірек-қимыл аппараты 
бұзылған балалар шықты. Олармен Қарағанды мектеп-интернаты мен олим-
пиадалық резервтің облыстық мамандандырылған балалар мен жасөспірімдер 
мектебінің шәкірттері ойнады. 

Ерік НАРЫН,
«Ortalyq Qazaqstan»

● ФЕСТИВАЛЬ

Өнер мерекесі өтеді
Отандық және шетелдік өнер шеберлерін шақыру арқылы әр жанрдағы музы-

каны дәріптеу, музыкаға деген көрермен талғамын арттыру мақсатында ұйымдас
тырылатын халықаралық «Әуенді Сарыарқа» фестивалі 15-19 қазан күндері ара-
лығында XXV рет өтпек. Бұл мерейтойлық фестивальде Қазақстан, Қырғызстан, 
Украина, Армения елдерінен келген сахна жұлдыздары мен оркестрлер қараған-
дылықтарға ұлттық және әлемдік музыка жауһарларын ұсынады.

арнайы диплом мен дәстүрлі мүсінше та-
бысталды.

– Дағыстандағы көрермендер бізді 
жылы қарсы алды. Ұзақ уақыт сахнадан 
кете алмадық. Театр сүйер қауымның 
қошеметі мен «Браво!» деген айқайы – 
біздің жұмысымыздың нақты бағасы. 
Сахна сыртында да шығармашылық ша-
быт атмосферасы салтанат құрды. Қа-
зылар алқасы – Санкт-Петербург, Томск 
және Дағыстаннан келген театр сыншы-

лары, – деп әсерімен бөлісті театр актри-
сасы Дина Семененко.

Театр алдағы уақытта жаңа премьера-
ларын ұсынбақ. Атап айтсақ, қараша айын-
да «Үш апельсинге деген сүйіспеншілік» 
қойылымы жоспарланған. Жаңа жылға ба-
лалар да, ересектер де көре алатын «Кірпі 
мен теңіз» керемет философиялық ертегісі 
дайындалып жатқанын атап өткен жөн.

Өз тілшімізден

осы жылы Теміртауда ұйымдастырылды. 
Облыста жүзу, жеңіл атлетика бойынша 
осындай жобалар бар, – деді облыстық 
мамандандырылған мектеп басшысының 
мүгедектер спорты бойынша орынбасары 
Жанат Жұмабеков.

Футболдан аға жаттықтырушы Юрий 
Кашкин «осындай матч өткізу – тамаша 
идея» деп есептейді. Себебі, «тән дертінің 
бір емі – спорт» дейді. 

– Менің ойыншыларым қос қолдап 
келісті. Бұл – жақсы тәжірибе. Мен бұрын 
ерекше балаларды жаттықтырғанмын. 
Ондай балалар басқалардың арасында 

үлкен айырмашылық бар деп айта алмай-
мын. Белгілі бір қиындықтарды жеңуге 
болады, – деп атап өтті Юрий Кашкин.

Ойын нәтижесінде «Баршаға арналған 
футбол» жобасының екі қатысушысы Қа-
зақстанның жасөспірімдер құрамасына 
енді. Оның бірі – Виталий Крадин.

– Алматы турнирінде Қазақстан 
құрамасының үздік қорғаушысы атан-
дым. Бала кезімнен футбол ойнаймын. 
Біз Сочидегі жарыстарға бардық. Қазір 
дайындалып жатырмыз. Дайындығымыз 
мығым. Мен арманыма ұмтылып, өсіп, 
жетіліп келемін, – дейді Виталий Крадин.

Елімізде футбол спорты қарқынды 
дамып келеді. Облыста шағын футбол 
алаңдары салынып, аталған спортты әрі 
қарай дамытуға жағдай жасалуда. 

Сурет облыстық дене шынықтыру 
және спорт басқармасының 

баспасөз қызметінен

